
Lur jauzia Hernialdeko
AHTko obretan 4-5

Tolosaldeko gizarte eragileak

Tolosaldeko Ataria 
diruz laguntzen duten erakundeak:
• Udalak: Abaltzisketa, Aduna, Alegia, Alkiza, Al-
tzo, Amezketa, Anoeta, Asteasu, Baliarrain,  Be-
launtza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta,
Irura, Larraul, Leaburu, Lizartza, Orendain, 
Orexa, Tolosa, Villabona eta Zizurkil

Konturatzerako iritsi zait berriro
txanda. Hasi naiz orri zuriaren gai-
nean hitzak josten. Oraingoan izu-
rriteaz egin nahi dut gogoeta. Neu-
rririk gabe zabaltzen ari den gai-
tzaz. Datu lasaigarrien atzean
ezkutatu nahi zaigun egoera la-
rriaz… Pobreziaren izurriteaz ale-
gia.

Lehenik miseriara kondenatu
nahi gaituzte eta gero pobre izatea-
gatik zigortu. Ederra panorama. Ari
nintzelarik idazten politikari min-
gain gorriez, babes sozialera bide-
ratutako diru laguntzen eskasiaz,
Europan ematen ari den xenofobia-
ren instituzionalizazioaz, bizi bal-
dintza kaskarrek itota jaioterrira
bueltan doazen euskal herritarrez,
botikak hartzeari utzi behar izan
dioten pentsiodunez, eguneko otor-
du bakarra eskolan egiten duten
umeez, lana izanda ere pobreziari
ihes egin ezin dioten langileez… Ha-
serrea arindu eta plana aldatu di-
dan albistea jaso dut: akabo Egun-
karia Auzia, bukatu da amesgaiz-
toa.

Esku artean nuen idatzia tirade-
ran gorde eta atzera begira jarri
naiz, 4.254 egun atzera. 2003ko
otsailaren 20a. Tolosan ginen, Egu-
nero egunkaria egiteko lanetan,
gure erredakzio txikia jendez bete-
tzen hasi zenean. Egunkaria-ko lan-
gileak ziren. Guardia Zibila Ando-
aingo Martin Ugalde parkean zen,
Egunkaria-ren ateak betiko itxi zi-
tuzten eta hainbat lagun atxilotu. 

Utzi genizkien aulkiak eta orde-
nagailuak. Harrituta begiratzen
genuen langile haien lanerako gri-
na, esku artean zuten proiektua-
rekiko atxikimendua, emozioei
eusteko kemena, amorrua eta
mina errotatibako tinta beltzare-
kin arintzeko izan zuten profesio-
naltasuna.

Egunkaria Egunero bihurturik,
Euskal Herriko saltokietan zen hu-
rrengo egunean. Biharamun gor-
dina izan zen, gazi-gozoa. Ez ginen
lozorroan geratzeko prest. Milaka
izan ginen kioskoetara jo genue-
nak, euskarazko egunerokoaren
bila. Hantxe zegoen ezina ekinez
egina.

11 urte pasatu dira. Hamaika.
Gauza asko gertatu dira denbora
horretan. Eta azkenean, zorionez,
libre dira Egunkaria-ko auzipetu
guztiak. Justizia egin denik, ordea,
ez nuke esango, Egunkaria-rekin
gertatutakoak atzera bueltarik ez
baitu. Betirako itxita da, aurretik
Egin egunkaria eta irratia itxi zizki-
guten moduan. 

Gaur gogoan ditut bultzada poli-
tikoz itxitako komunikabide guz-
tiak; iritzi eta adierazpen askata-
suna praktikan jartzeagatik tortu-
ratuak eta zigortuak izan diren
pertsona denak; azken sei urteak
Salamanca eta Kordobako espe-
txeetan eman dituen lagun kaze-
taria; auzibidean daudenak,
oraindik preso direnak. Eta luma
zorrotza astintzen jarraitzen dute-
nak. Bihoakie hemendik nire be-
sarkadarik beroena. Biba zuek!

Maider Jauregi
LABeko komunikazio arduraduna

ATARIAk ez du bere gain hartzen
aldizkarian adierazitako esanen 

eta iritzien erantzukizunik

4.254 egun

I. GARCIA LANDA/MIKEL IRAOLA
HERNIALDE

Hernialden AHTko obretan zulo
handi bat sortu da Olotza bailaran.
Hernialde eta Zizurkil arteko zatia
egiten ari dira bertan, eta Hernialde
azpitik doan tunela egitean gertatu
da lur jauzia. 15 metro inguruko dia-
metroa du zuloak eta sakonera
handia du.

Elordi izeneko sailan sortu da zu-
loa, Bostakar iturritik gertu, Olotza
bailara eta San Miguel bailara arte-
ko mugatik gertu. Lursail hori ez ze-

Lur jauzia izan da AHTko
obretan Hernialden
Hernialde azpitik doan
tunela egiten ari direla
sortu da zulo handi bat
Olotza bailaran 

goen desjabetuta. Igaro Balda Her-
nialdeko alkateak azaldu duenez,
lurjabeak orain hamabost egun in-
guru konturatu zen zulo bat sortu
zela lursailan, eta AHTko obretako
teknikoak bertara joan ziren ikuste-
ra. Orain astebete inguru azaldu zi-
tzaion udalari lurjauziaren berri. Zu-
loa handitzen joan da eta herene-
gun Azkueko bidegurutzetik Aisniko
bidegurutzera itxita geratu da. «Se-
gurtasunagatik itxi dutela azaldu
dute», esan du Baldak. «Lurra eze-
gonkor dagoela diote eta ez dakite
gehiago zabalduko den». 

TOLOSALDEKO ATARIA-k jakin due-
nez, tunelak 1.200 metroko sako-
nera du. Lurra erortzen joan den
heinean, obrak geldiarazi zituzten,
eta astebetez lurra ateratzen aritu
dira –3000 m3 inguru–. Zuloa han-

ditzen ari denez, Madrildik goi mai-
lako teknikariak etorri dira. LAB sin-
dikatutik azaldu dutenez, tunela
egiteko lanetan ari ziren langileak
jakinarazi dute hasieran arroka
sendoa ateratzen ari zirela, baina
zuloaren inguruko eremura iristera-
koan lur ezegonkorra topatu dute-
la.

Bestalde, Eusko Jaurlaritzak ger-
takaria «ohikotzat» jo du, BERRIA-k
zabaldu duenez. «Tximinia izenez
ezagutzen den fenomeno arrunta
da, zulatzen ari den eremuaren gai-
nean zulo nagusikoa ez den beste
era bateko materiala dagoenean».
Arazoa, «momentutik bertatik kon-
pontzen hasi» zirela ere azaldu du
Jaurlaritzak.

Hernialdera igotzeko bidea, be-
raz, egun itxita dago Azkueko bide-

�

Anoetaldea

Olotza bailarako ikuspegia; bertan ikusi daiteke Elordi sailan sortutako zuloa. ATARIA

gurutzetik Aisniko bidegurutzerai-
no, eta ez dago zehaztuta noiz arte
iraungo duen horrela. Aurretik bi-
dea moztuta zegoen Hernialdeko
Bentatik (Tolosa eta Anoeta arteko
bidean Hernialdera joateko bidegu-
rutzea) Azkueko bidegurutzeraino.
Herenegun, Azkuetik Aisnirako bi-
dea itxi zutenez, Azkuetik aurrera
doan bidea zabaldu dute. Modu ho-
rretara, Olotza bailarako bizilagu-
nak Azkueko eremura jaitsi daitez-
ke hondakinak botatzera eta posta
zerbitzua jasotzera, bertan baitau-
de edukiontziak eta postontziak.

Gazte Abertzaleak-ek Urkullu 

kritikatu du

Gazte Abertazleak-ek ohar baten
bideaz azaldu duenez, «Eusko Jaur-
laritzako buru Iñigo Urkullu Mexiko-
ra bidean dago orain, baina hobe
luke Persiarantza joatea. Batetik,
Persian egiten baitituzte alfonbra
magikoak. Eta horrelako handi han-
di baten beharra du Urkulluk AHTko
lanetan egiten ari diren sarraski
guztiak estaltzeko. Baina tamalez
alfonbra horrek ez luke Hernialden
agertu zen zulo beltz izugarria tapa-
tuko, ez baitago alfonbrarik bere lo-
tsagabekeria baino handiagorik».

Gazte Abertzaleak-ek gaineratu
duenez, AHTren lanetan «arazoei
aurre egin ordez, isildu, estali, eta
azkar eta narras egiten dute kudea-
keta guztia inor ez enteratzeko».

Urkulluri «oinak lurrean» izateko
eskatu dio Gazte Abertzaleak-ek:
«Gure gizarteak bizi duen errealita-
te sozial eta ekonomikoari behatu
eta ohartuko zarete kohesioa zulo
beltzaren mugan jarri duzuela. Mu-
rrizketek, Urkullu jauna, ez dute zu-
loa murrizten, azkartu baizik». 

�

Anoetaldea

Zuloak 15 metro inguruko diametroa dauka. ATARIA

Bideoa. Ikusi Her-
nialden sortu den
zuloaren bideoa
eta argazki galeria
zabala. 

Larunbat arratsaldetik
aurrera garagardoa
dastatzeko aukera
paregabea, Anoetan 

IGOR AGIRRE ANOETA

Urtero moduan iritsi da Anoetako
Gazte Asanbladak antolatzen duen
Urrifest udazkeneko festa. Garagar-
dozaleek aukera ezin hobea izango
dute larunbat arratsaldetik aurrera
beraien egarria asetzeko. 

Dagoeneko laugarren ediziora iri-
tsi da Anoetako Gazte Asabladak
antolatutako garagardo jaia. Ohiko
moduan, Euskal Herrian egindako
hainbat garagardo etxeren edariak
dastatzeko aukera izango dute ger-
turatzen direnek, Euskal Herriaz
kanpoko beste garagardo etxe gon-
bidatuen produktuekin batera.

Aurtengo Urrifest-en bi euskal ga-
ragardo izango dira. Lehengo urte-
an hiru euskal garagardo izan ziren

festan eta aurtengoan horietatik bi
mantenduko dira. Garagardo mar-
ka gonbidatuetan, aldiz, gonbidatu
bakarra izan zen pasa den urteko
edizioan eta aurten bi garagardo
etxe gonbidatu izango dira. Lau ga-
ragardo etxeren edaria dastatzeko
aukera izango da aurten ere, 2013.
urtean bezalaxe.

Etxeko Bob’s Beer Hazparneko
garagardo etxea eta Urdulizko Etxe-
andia garagardoa izango dira eus-
kal garagardoen ordezkariak Anoe-
tako plazan 18:00etatik aurrera
izango den festan. Hauekin batera
gonbidatu diren beste garagardo
etxeak Belgikarrak dira, Grinbergen
eta Judas etxeak, hain zuzen ere. 

Anoetarrek eta bertaratzen diren
guztiek, beraien egarria asetzeko
aukera ezin hobea izango dute he-
rriko plazan. Antolakuntzakoek pi-
txarra etxetik ekartzeko deia luzatu
dute. 21:00etan, edandako gara-
gardoari laguntzeko, tripa betetze-

ko ordua izango da Anoetako gazte-
txean eta festa amaitu nahi ez due-
nak kontzertuekin eguna luzatzeko
aukera izango du. Voltaia eta Anoe-
tarock taldeak izango dira gaztetxe-
ko taula gainean 23:00etatik aurre-
ra eta kantatzea gustuko dutenek
karaokea izango dute ondoren.

Hemengo eta hango
garagardoak IV. Urrifest-en

�

Anoetaldea

Bi euskal garagardo eta atzerriko beste bi garagardo marka gonbidatu izango dira Urrifest-en. ASIER IMAZ 

IV. URRIFEST

18:00. Garagardo festa plazan:
• Etxeko Bob’s Beer (Hazparne).
• Etxeandia (Urduliz). 
• Grimbergen (Belgika). 
• Judas (Belgika). 
21:00. Afaria gaztetxean.
23:00. Kontzertuak: Anoetarock
eta Voltaia. 
Ondoren. Karaokea.
Pitxarra etxetik ekartzeko eskatu
dute antolakuntzakoek.

Egitaraua

Irudia Tolosa

Hildako bat igogailuak harrapatuta
13:00ak aldera gertatu zen ezbeharra, atzo, Samaniego
kalean, Nafarroa etorbidearen ondoan. Udaltzaingoaren
arabera, pertsona bat igogailuaren zuloan sartu zen eta

igogailua gainera etorri zitzaion. Igogailuak zapaldu on-
doren zendu zen etxe horretako bizilaguna. Istripuaren
zergatiak ikertzen ari da Ertzaintza. I.A 

IGOR AGIRRE ANOETA

2015 urteko egitaraua egiteko as-
moz argazki lehiaketa antolatu du
aurten ere Anoetako Udalak. Azaro-
aren 5a bitarte aurkeztu beharko
dira argazkiak bi modu desberdine-
tan. Argazkiak paperean inprima-

gazki aurkeztu ditzake lehiaketara
eta Anoetan erroldatutakoek soilik
parte hartu dezakete. Argazki ba-
koitzarekin batera esaera zahar
edo esamolde jator bat aurkeztu
beharko da, argazkiarekin lotura
duena. Egilearen datuak eta kon-
takturako medio bat aurkeztu be-
harko dira argazkiekin batera. Ar-
gazkia non atera den eta bertan
zer ikusten den ere esan beharko
da .

tuak eta formatu digitalean eman
beharko dira eta bi moduak derrigo-
rrezkoak dira, ez aukerakoak. 

Argazki inprimatuak udaletxean
aurkeztu beharko dira eta formatu
digitala disko batean edo euska-
ra@anoeta.net helbidera bidalita
aurkeztuko da. Argazkia inprima-
tuak 13x18ko tamaina izan behar-
ko du gutxienez eta digitalak
3000x2000 pixeleko tamaina.

Parte hartzaile bakoitzak hiru ar-

Argazki lehiaketa martxan
Leku eta garai
desberdinetako jantziak
da aurtengo gaia

�

Tolosaldea

Beharrezko materiala banatu ondo-
ren, Tolosara egokitutako hondakin
bilketa sistema martxan jarriko
dute, pixkana, Tolosan. 

Astelehenean hasiko dira, eta ja-
rraian irakur daiteke egutegia. 

Astelehenean
ekingo diote
hondakin bilketa
sistema berriari

URRIAK 24, OSTIRALA

17:30. Txokolate jatea.
18:30. Txupina. Ondoren, buruhan-
diak eta dultzaineroak.
20:00. Pintxo-Potea.
20:30. Kontzertua: Tolosako Banda
21:30. Su Artifizialak.
23:30. Kontzertuak: Convenio del
Metal, Potentor eta Morgan CO2.
03:30. Dj. VerBrothers.

URRIAK 25, LARUNBATA

11:00. Umeentzako jolasak eta tai-
lerrak Sormen Senarekin.
14:00. Auzo bazkaria.
16:00. Umeentzako jolasak.
17:00. Txaranga.

18:00. Danborrada.
20:00. Pintxo-potea eta Egan.
21:30. Zezen suzkoa.
23:00. Egan eta Besteik-Pe.
23:30. Dj. VerBrothers.
03:30. Tanga lasterketa (50 euro
lehen neska eta mutilari).

URRIAK 26, IGANDEA

09:00. Txistulariak.
11:00. Tortila Lehiaketa (arkume
bat irabazlearentzat).
12:00. Toka (gazta bat irabazlea-
rentzat).
14:00. Bazkaria: zahagi-ardoa.
17:00. Buruhandiak.
18:00. Triki-poteoa.
20:00. Jai amaiera.

Egitaraua

rramendi auzoko festak berreskura-
tu zituztenez geroztik, eta antolakun-
tza indartu dute, egitarau bete-betea
osatuz. 

Horrela, danborrada eta kontzer-
tuak izango dira besteak beste, eta
auzo bazkaria ere bai. Txartelak
Amets, Plan B, Txosne, Idaberri eta
Ogiberrin eskuragarri izango dira,
bertaratu nahi dutenentzat.

Gaur hasita igandera
bitarte, egitarau oparoa
prestatu dute Larramendin

ERREDAKZIOA

Herriko sarreretako bat festa giroan
izango da asteburuan, gaur arratsa-
dean hasita. Badira, jada, bi urte, La-

Auzo berpiztuan,
festarik ez da falta

Haurrek izango dute gozatzeko aukera, auzoko jaietan, iazko moduan. I. URKIZU

Urriak 27. Amarotz, San Esteban, San
Juan kalea, Zuberoa, Montezkue (19tik
aurrera) eta Olarrain.
Urriak 28. Izaskun, Kondeaneko aldapa,
Agaramundu, Igeralde, Zabalarreta, Biz-
kaia kalea, Iparragirre, Bidebieta, Izas-
kungo amaren plaza eta San Blas auzoa. 
Urriak 29. Berazubi, Iurre, Paper kalea
eta Iurreamendi auzoak.
Urriak 30. Santa Klara, Larramendi, Zer-
kausia, Plaza Zaharra, Ibarralde kalea,
Andre Maria plaza, Letxuga, Korreo (ba-
koitiak) Izaskungo aldapa, Igerondo, 
Uzturre, Trinkete plaza, Arramele eta
Ibaiondo.
Urriak 31. Zuloaga, Belate, Jesusen Zer-
bitzarien, Kale Barrena, Rondilla, Monte-
xe, Uzturre, Madalen, Santa Lutzia eta
Donostia. 
Azaroak 3. Plaza Berria, Korreo kalea,
Gorriti, Rondilla, Aroztegieta, Errementa-
ri, Leitza, Kale Nagusia, Berdura plaza,
Andre Maria kalea, Enperadore kalea,
Andia, Inpernu eta Euskal Herria plaza.
Azaroak 4. EH plaza, Antonio Lekuona,
Rondilla, Beotibar, Korreo, Errementari,
Aroztegieta, Atari kalea, Soldadu, Beoti-
bar, Monteskue, Foruen etorbidea, Las-
korain, Nafarroa etorbidea, Gudari, Zu-
malakarregi, Lizardi, San Frantzisko, Es-
kolapioetako lorategia eta Zerkausia.
Azaroak 5. Pedro Tolosa, Oria kalea, Na-
farroa Etorbidea, Gudari kalea, Samanie-
go, Oria eta Emeterio Arrese.
Azaroak 6. Erdigunea (Alliri, Araba Etor-
bidea, Antonio M. Labayen, Geltoki ka-
lea, Gernikako Arbola, Batxiller Zaldibia,
San Inazio eta Gipuzkoa Plaza).

Egutegia

zonezkoek emakumeengandik ja-
rrera jakin batzuk espero baitituzte,
eta baita alderantziz ere, emaku-
meen mendekotasuna dakarten ro-
lak indartuz. 
Zer gehiago behar du gizarteak,

arazo hori zapaltzeko?

Badirudi erasotzaileak ez direla gi-
zonak, soilik matxistak direla; eta
beren izen-abizenez deitu behar
zaie. Izan ere, buruko arazoak di-
tuztela edo gaixotasunen bat dute-
la esaten da askotan, eta, azkene-
an, biktima bilakatzen dira, egin du-
tena hala nahi izan gabe egin
dutela iradokiz. Baina egin nahi iza-
ten dute, noski baietz, hori baita be-
ren boterea adierazteko modua,
emakumeari errespetua galtzekoa.
Ideia hori eten egin behar da, eta
asko dugu egiteko. Aurrerapausoak
ematen ditugu, baina atzera ere
egiten dugu, eta atzerantzako pau-
so horiek lotura zuzena dute biolen-
tzia sinbolikoa ez lantzearekin. 
Eta zer da biolentzia sinbolikoa?

Adibidez, lorpen bat desberdin ba-
loratzea emakumezko batena de-
nean edo gizonezko batena dene-
an. Halaber, bere gorputzarekin,
eta berak nahi duen pertsonarekin,
nahi duena egiten duen emakume
bati herritarrek nola deitzen dioten
galdetu genezake Tolosan. Ondo-
ren, gauza bera egiten duen gizo-
nezko batek zein izen jasoko lukeen
jendeari galdetuz gero, argi ikusiko
genuke geure imajinarioa ez dela
batere aldatu. Finean, portaeren in-
guruan egiten ditugun balorazioek
oso sexistak izaten jarraitzen dute,
eta hiletetara joaten jarraitu nahi ez
badugu, imajinario hori lantzen ja-
rraitu beharko dugu. 

FeministAldeko kideak
hiru saio eskainiko ditu,
kultur etxean, gaur hasi
eta bihar arte

ITZEA URKIZU

Autodefentsa feminista tailerra ha-
siko da gaur, Tolosako jabekuntza
eskolan. Maitena Monroy (Bilbao,
42 urte) izango da irakaslea, eta gi-
zon-emakumeen arteko parekide-
tasun osoa lortzeko herritarren ko-
lektibitatean du itxaropena.
Zer da autodefentsa feminista

ikastaro bat?

Ekintzez haragoko formakuntza.
Biolentzia kasu zehatzez gain, ema-
kumeen aurkako indarkeriaren ar-
gazki orokor bat ateratzen saiatuko
gara. Aurrerapen handiak egin ditu-
gu tratu txarrak ikusarazten, baina
indarkeria hori denboran manten-
tzen duten elementuak ere ikusi be-
har dira. Oraindik asko zuritzen dira
emakumeenganako tratu txarrak,
eta arreta beti biktimaren gainean
jartzen da, salaketarik jarri ote
duen edo ez galdetuz, edo etxetik
lehenago zergatik ez ote duen alde
egin esanez. Arreta, ordea, beste
zerbaiti eskaini beharko genioke:
zergatik daude, boteretsu sentitze-
ko tratu txarren beharra duten gizo-
nezkoak? Sexu biolentziari dago-
kionez ere, justifikazio asko izaten
da emakumearen jazkeragatik edo
jokaeragatik. Horrenbestez, ema-
kumeok XXI. mendean ditugun oz-
topoak aztertuko ditugu, ez baka-
rrik indarkeriaren aurrean, baita le-
hen mailako hiritar izateko ere. 
Teknika fisikoez gain, prestakun-

tza psikologikoa behar da, beraz.

Bai. Txikitatik zintzoak izan eta
mundu guztia maitatu nahiz zaindu
behar dugula irakasten digute ema-
kumeoi, hau da, errebelde izateko
eskubidea zikiratzen digute, nola-
bait. Hori guztia gainditu dugula en-
tzuten dugu sarri, baina nahikoa da
erakusleihoei begiratzea, edo zine
aretoetara joatea, hori hala ez dela
ikusteko.Gure gidoi emozionala
markatu duten estereotipo horiek
ez ditugu atzean utzi, eta gutxi ba-
lioko dit teknika fisikoak ezagutze-
ak, nire bikotekideak mugikorraren
bidez ni kontrolatzea maitasun kei-
nu erromantikotzat badut. Horrega-
tik, lan handia egiten dugu maita-
sun istorio erromantikoen ideiak az-
tertzen. 
Zein da horretarako bidea?

Garrantzitsuena emakume bakoi-
tzak nahi duena zehaztea da, baina
hori oso zaila da, gizarteak maita-
tzeko eredu bat markatzen duene-
an. Eta horrek guztiak harremanen
praktika bati ere erantzuten dio, gi-

Maitena Monroy • Feminismoan aditua

«Emakumeoi errebelde izateko
eskubidea zikiratzen digute»

ATARIA

Tolosa

Gaur bertan ekingo diote
Berastegin kultur asteari,
eta azaroaren 2an
amaituko da azokarekin

MAIER UGARTEMENDIA
BERASTEGI

Gaur emango diote hasiera beste
urte batez Berastegiko kultur aste-
ari. Azaroaren 2ra arte, bi astebu-
ruetan zehar kultur ekintza ugari
izango dira aukeran.

Berastegi herri parte hartzailea
da, eta hori kultur astearen antola-
kuntzan ere nabari da. Mirari Sai-
zar, kultura batzordeko kideetako
bat da eta antolakuntza hori gertu-
tik jarraitu du. Kultura batzordeak
«herritar guztiak» gonbidatzen ditu
kultur astea antolatzeko batzorde-

ra, baina deialdi «berezia» egiten
zaie urtean zehar ekimen ezberdi-
nak antolatzen dituzten herriko
elkarteei «hainbat ideia eta propo-
samen izaten dituztelako, progra-

ma osatzeko orduan». Hortaz, kul-
tura batzordeko  kideak «gustura»
daude herritarren parte hartzeaga-
tik.

Kultur astea antolatzerakoan,

Herritar guztiengana iristeko
asmoz dator, kultur astea

Adin guztietara egokitutako ekimenak izango dira Berastegin bi asteburuetan. E. MAIZ

�

Ibarraldea

URRIAK 24, GAUR

16:30. Globo piñata eta kaxa-jokoa
haurrentzat, frontoian. Tartean, aska-
ria.
19:00. Ahulki hutsak dokumentala-
ren emanaldia, bizitzako galeren eta
doluaren inguruan, erabilera anitzeko
gelan. Ondoren, mahai-ingurua, eta
moderatzaile lanetan Lory Thompson
ariko da.
21:30. Euskal Herriko altxorretan ba-
rrena hitzaldia, Arkaitz Astiazaranen
eskutik, erabilera anitzeko gelan.

URRIAK 25, BIHAR

11:00. Ate irekiak Maria Cueto eta
Mariano Arsuagaren lanak ikusteko La
Bajera-n.

Berastegiko kultur astea

15:00. Mus txapelketa herrikoia, Gaz-
tainondo elkartean.

URRIAK 26, IGANDEA

17:00. Ametsen fabrika antzezlana
umeentzat, erabilera anitzeko gelan.
19:00. Anje Duhalderen kontzertu
akustikoa, aparkaleku azpiko lokalean.

URRIAK 31, OSTIRALA

16:15. Artzainen parkea Kulkiren esku-
tik, eskola atarian. Tartean, txokolate ja-
tea.
19:00etatik aurrera. Pintxo potea he-
rrian zehar.
21:30. Mendizaletasunaz hitzaldia, Fe-
lipe Uriarteren eskutik, erabilera anitze-
ko gelan.

AZAROAK 1, LARUNBATA

19:00. Piano bat bertsotan ikuski-
zuna Ainhoa Ansa, Jagoba Astiaza-
ran eta Beñat Gaztelumendiren es-
kutik, erabilera anitzeko gelan.

AZAROAK 2, IGANDEA

Goizean zehar. Azoka. Bertan he-
rriko produktuak egongo dira sal-
gai, eta hainbat lehiaketa izango
dira.
13:30. Lehiaketa guztietako sari-
banaketa.
18:00. Talo jatea eta goizeko lehia-
ketetako gazta eta arroz-esneen
dastaketa, ardoak eta sagardoak
lagunduta. Tartean Maialen Argote
eta Irati Irurtzun trikitilariak.

berriz, bereziki saiatzen dira «adin
tarte ezberdineko jendearengana
iristen», eta horri begira haurrei,
gazteei edo helduei zuzendutako
ekitaldiak antolatzen dituzte.Hone-
la, herritar guztientzat «interesga-
rriak» izan daitezkeen gauzak pro-
posatzen saiatzen dira. Bestalde,
Saizarren esanetan programazioa
«kulturako hainbat alor tartekatu-
ta» prestatu nahi izaten dute. Eta
bide horretan, aurten ere hainbat
ekitaldi antolatu dituzte kultur aste-
an zehar. Esate baterako, bizitzako
galderen eta doluaren inguruko
Ahulki hutsak dokumentalaren
emanaldia, Anje Duhalderen kon-
tzertu akustikoa, Piano bat bertso-
tan ikuskizuna Ainhoa Ansa abesla-
ria, Jagoba Astiazar painojolea eta
Beñat Gaztelumendi bertsolarie-
kin... 

Azokaren XVI. eguna

Hala ere, eta zalantzarik gabe, kul-
tur asteko ekintzarik «garrantzi-
tsuenetako bat» azken egunean
egiten den azoka da. Aurtengoa
XVI. edizioa izango da, eta Saiza-
rren ustez «bere pisua» du.

Aipatu bezala, azoka azaroaren
2an izango da, 11:00etatik aurrera
frontoian eta futbol zelaian. Bertan
hainbat produktu aurkitu ahal izan-
go dira: barazkiak, gozokiak, gaz-

tak, eztia, eskulanak, etab. Horrez
gain, urteroko ardi,ahari eta bildots
lehiaketa, arroz-esne txapelketa
eta gazta lehiaketa ere ez dira falta-
ko. «Ekintzaz beteta» izango da
goiza bertaratzen diren guztientzat.
Saizarren ustez kultur asteko «egu-
nik politena» izaten da azokarena,
eta baita «parte-hartzaileenetakoa»
ere. Gainera, bereziki «herriko
postu jartzaileen lana» azpimarra-
tuko luke. Izan ere, urtero «20-22
postu inguru» izaten dituzte, horie-
tako «asko herritarrek jarritakoak
eta herriko produktuekin osatuta-
koak».

Gazta lehiaketa ere garrantzi-
tsua izaten da egun horretan, aur-
ten XXII I .  edizioa izango da:
«Herrian artzai eta gazta egile asko
ditugu eta lan hori bultzatzen jarrai-
tzeko beharra ikusten dugu». Ahari,
ardi eta bildots lehiaketetan eta
arroz-esneen txapelketan ere herri-
tar «askok» parte hartzen dute.
Azken finean, Saizarren ustez «goiz
horretan herritarren parte hartzea
egongo ez balitz, ez genuke ez azo-
karik ez beste ekintzarik antolatze-
rik izango». 

Honenbestez, Saizarrek «intere-
sa» duen oro Berastegira hurbiltze-
ra animatu nahi du, «momentu polit
bat» bizitzeko aukera izango baitu
ekimen ezberdinetan.

�

Ibarraldea

MAIER UGARTEMENDIA IBARRA

2002. urtean Ezpeletako Biper Ko-
fradiak Ibarrako herria ohorezko
kofradia kide izendatu zuen. Kofra-
dia honek Ibarrako herria Ezpele-
tan ospatzen den Biperraren festan
parte hartzera gonbidatu zuen irai-
lean Ibarran ospatu zen azokan.

Piperraren inguruan lanean
diharduten eragileak bildu eta gon-
bitari erantzutea erabaki zuten.
Gauzak honela, festa giroan egun
pasa egiteko asmoz 70 lagun ingu-
ru joango dira Ezpeletara.

Ezpeletako piperraren festa urte-
ro urriaren azken asteburuan ospa-
tzen da, eta bertan, 140 bat postu
izaten dira ikusgai. Ibarrako pipa-
rraren postua erdigunean kokatuko
da. Bertan, Ibarlur kooperatiba,
Txumitxa eta Zubelzu pipar-ekoizle-
en pipar frijituak ozpinetan dasta-
tzeko aukera izateaz gain, erosteko
aukera ere izango da, eta nola ez,
789 taldearen «Piparrarekin» ar-
gazkiak ateratzeko aukera eskaini-
ko da.

Ezpeletan
ospatuko den
piper festan
izango da
Ibarrako piperra 

Hilberriak eta urteurrenak

ASIER IMAZ 

Euskal Herriko Aizkora Txapelketa-
ren finala jokatuko da igandean Be-
asainen, 12:00etan, pilotalekuan.
Lehen mailakoaren finala da, eta
sei aizkolari egongo dira bertan. Ho-
rietatik hiru, eskualdekoak: Jon Ira-
zu eta Joseba Otaegi zizurkildarrak,
eta Unai Otaño ibartarra. Beste hiru
aurkariak Aitzol Atutxa, Iñaki Azur-
mendi eta Joxemari Olasagasti
izango dira. 

Alde batetik azken urteetako aiz-
kolaririk onenaren hutsunea azpi-
marratu behar da. Floren Nazabal
handia ez da egongo Beasainen,

mendi eta Aitzol Atutxa bizkaitarra.
Horiei aurka egiteko gogoz joango
dira beste lau aizkolariak. Eskual-
dekoekin batera, Joxemari Olasa-
gasti egongo da, eta igeldoarraren
beroaldiak kontuan hartzekoak iza-
ten direnez... kontuz!

bizkarreko minarekin jarraitzen bai-
tu naparrak. Finalerako sailkatzea
lortu zuen Nazabalek, baina ez le-
siotik errekuperatzea. 

Bestalde, faboritoei dagokienez,
bi izen nabarmendu behar dira:
etxean jokatzen duen Iñaki Azur-

Euskal Herriko txapelaren
bila, Otaño, Irazu eta Otaegi
Lehen mailako aizkora
txapelketaren finala
igandean jokatuko da
Beasainen, 12:00etan

Irazu zizurkildarra ezkerrean. Otaño ibartarra eta Otaegi zizurkildarra, ezkerrean. I.E.

ASIER IMAZ 

Mikel Olaetxeak zabalduko du aste-
buruko jardunaldia. Lau t’erdiko le-
hen mailakoan, lizartzarrak Ezkur-
diaren aurka jokatuko du Elizon-
don, 20:00etan hasiko den
jaialdian. 

Bihar, partida bakarrean egongo
da eskualdeko ordezkaria. Iruñeko

ordezkariak, Saralegik, astelehene-
an jokatuko du Gernikan, urriko az-
ken asteleheneko azoka dela me-
dio. Amezketarrak final laurdeneta-
ko ligaxkako lehen partida izango
du hilaren 27koa, eta aurkaria Re-
tegi Bi izango da. Lehen mailako
lehia 18:00etan hasiko den pilota
jaialdiaren barruan egongo da. 

Irabazi beharreko lehiak Jaka eta
Altuna III.arenak dira. Besteek, gal-
du arren, oraindik aukerak izango li-
tuzteke lehen nahiz bigarren maila-
ko txapelketan aurrera jarraitzeko.
Aipatu amezketarrak eta lizartza-
rrak, ez dute zorte hori. 

Labrit pilotalekuan, Iñaki Artola ale-
giarrak jokatuko du bigarren maila-
ko partida, Gorkaren aurka. Jaialdia
17:00etan hasiko da. 

Ordu berean, baina igandean, Ei-
barren Altuna III.ak jokatuko du. Ar-
tolak bezala, amezketarrak biga-
rren mailako txapelketako ligaxka-
ko bigarren partida jokatuko du.
Altuna III.aren aurkaria Tainta izan-
go da. Jaialdi berean Erik Jaka lizar-
tzarra irtengo da kantxara, Rezusta-
ren aurka indarrak neurtzera. Jaka
ere bigarren mailako lau t’erdiko
txapelketa jokatzen ari da. 

Tolosaldeko bosgarren eta azken

Bost pilotari, txapelketetan
Lau t’erdikoan
Tolosaldeak ordezkaritza
zabala izango du
asteburuan

�

Kirolak

URRIAK 24, OSTIRALA

ALEGIA

19:00. Pilota. Aurrera Saiazekoen
hiru partida. Jubenil eta nagusienak.
Gipuzkoako txapelketaren barruan.

AMASA-VILLABONA

19:00. Pilota. Behar Zanako alebi-
nen partida. Gipuzkoako txapelketa-
ren barruan. 

AMEZKETA

19:30. Pilota. Gipuzkoako txapelke-
tako bost partida, Zazpi Iturri eta In-
txurreko pilotarienak. Alebinak, kade-
teak, jubenilak eta nagusiak. 

ASTEASU

19:30. Pilota. Atzaparkoen partida
alebinetan, Gipuzkoako txapelketa-
koa. 

IKAZTEGIETA

19:00. Pilota. Intxurrekoen lau parti-
da: kadete, jubenil eta nagusienak.
Lehena gomazko paletakoa. Gipuzko-
ako txapelketaren barruan.

TOLOSA, Beotibar

19:45. Zesta punta. Beotibarko na-
gusien mailako bi partida, Gipuzkoa-
ko txapelketan. 

TOLOSA, Uzturpe

20:30. Areto futbola. Iurre-Laskorain.
21:45. Areto futbola. Samaniego.

ZIZURKIL

18:00. Pilota. Ziotzakoen zazpi par-
tida, infantil eta alebinenak. Gipuz-
koako txapelketaren barruan.
21:00. Pilota. Ziotzako jubenilen bi
partida. Gipuzkoako txapelketan.

URRIAK 25, LARUNBATA

ALTZO

16:00. Pilota. Intxurrekoen hiru par-
tida, infantiletan, eta Gipuzkoako
txapelketaren barruan.

AMASA-VILLABONA

11:00. Pilota. Behar Zanako nagu-
sien partida. 

TOLOSA, Beotibar

10:00. Pilota. Tolosaren eta Aurrera
Saiazen hiru partida. Kadete eta na-
gusietan, Gipuzkoako txapelketan.
16:00. Pilota. Tolosako infantilen
zortzi partida.  

TOLOSA, Berazubi

16:30. Futbola. Junior Ohorezko
maila: Tolosa CF-Burumendi. 

TOLOSA, Usabal

09:00. Saskibaloia. TAKE-koen bost
partida.  
09:30-17:30. Futbol. Tolosa CFren
bost partida. Azkena, Euskal Liga-
koa: Tolosa CF-Erandio.
12:00. Eskubaloia. Tolosa-Arrasate
kadeteetan.  

�������	
���

18:30. Saskibaloia. TAKE Tolosa-
Easo.

ZIZURKIL

12:00. Paleta goma. Ziotzakoen eta
Intxurrekoen partida, jubeniletan.  

URRIAK 26, IGANDEA

ALTZO

16:00. Pilota. Intxurreko infantil eta
alebinen bost partida.

LIZARTZA

10:00. Pilota. Tolosako infantilen
bost partida, Gipuzkoako txapelke-
tan.  

TOLOSA, Berazubi

16:30. Futbola. Tolosa CF-Zestoa,
erregional preferentea. 

TOLOSA, Eskolapioak

11:30. Areto futbola. Barrantol-Ga-
mon.

TOLOSA, Olarrain auzoa

16:30. Futbola. Tolosa CF-Zestoa,
erregional preferentea. 

TOLOSA, Usabal

09:00. Mendi bizikleta. Abraham
Olano Peñak antolatuta, Anoetako
txirrindulari ohiaren izena duen
Mendi Bizikletako Herri Zeharkaldia
egingo dute, igandean. 26. edizioa
izango da.

Bost saio puntuagarriren ondoren, itxiera
ekitaldiak biribilduko du 46. Abesbatza Lehia-
keta, tradizio bilakatu den Agur jaunaken doi-
nuan. 

Aurten, hala ere, izango da bestelako mo-
mentu hunkigarririk, lehiaketaren bidean hain-
bat urte daramatzan Javier Busto hondarribia-
rraren liburu-biografia aurkeztuko baitute, egi-
tarauan bertan. 

La mirada azul izenburupean Elena Gonza-
lez Correcher madrildarrak izenpetu du lana,
eta Abesbatza Lehiaketako batzorde artistiko-
ko kide, zuzendari, abeslari nahiz epaimahai-
buru izan denaren bizitza errepasatu du, pasa-
dizo, datu nahiz une hunkigarriak bilduz. Azaro-
aren 1ean izango da aurkezpena, 20:00etan,
Topic zentroan. 

Duela 46 urte kantuz sortutako egitasmo hu-
ra kantuz bizi da, oraindik ere, eta etorkizun lu-
zea opa diote parte hartzaile guztiek, lehiaketa-
ri. Badatoz ahotsak uztartzearen magiaz goza-
tzeko egunak. 

ITZEA URKIZU TOLOSA

Urrezko ezteiak gertu ditu Tolosako Abesbatza
Lehiaketak, 46. aldiz ospatuko baitute, aurten,
Tolosako Ekinbide Etxeak antolatutako egitas-
moa. Urrea balio duten hamalau abesbatza en-
tzungai izango dira urriaren 30etik azaroaren 2ra
bitarte, eta nazioarteko belarririk finenen estal-
pe bilakatuko da Leidor aretoa. 

Hamalau abesbatza eta hamabi herrialde
nahikoa izango dira musikazaleenei oiloipurdia
piztu eta epaimahaikideei lana estutzeko, Euro-
pako Sari Nagusian Tolosa ordezkatuko duen tal-
dea aukeratzea izango baita, besteak beste
haien egitekoa. 

Nazioarteko ahots talde eta ganbera abesba-
tza onenetarikoak lau egunetan entzuteko luxua-
ri ere krisiak eragin dio, ordea, eta azken bi urteo-
tan bezalaxe, ahots taldeen saila eta haur abes-
batzena txadakatzen jarraitzea erabaki dute,
aurtengoz, behinik behin; ahots taldeak ariko di-
ra aurten. 

14   Erreportajea

Kantuz sortu zena, 
kantuz bizi

Javier Busto 
Abesbatza zuzendaria

«Gure musika
beste modu
batera egin

zitekeela
erakutsi
ziguten»

behar izaten ziren; finean, oso siste-
ma konplexua zen. Duela zenbait
urte, ordea, abesbatza bakoitzaren
emanaldia 100 puntuko gehienez-
ko kalifikazioaren arabera balora-
tzea erabaki genuen. Modu horreta-
ra, epaimahaikideak dena entzun
dezake, askoz ere lasaiago dago eta
ez du, uneoro, gauza zehatz bat en-
tzuteko arretaz egon behar. 
Prozesu horretan izaten al da ez-

tabaidarik epaimahaikideen arte-

an?

Zazpi epaimahaikide izaten dira
Abesbatza Lehiaketan eta, puntuak
bildu ondoren, kalifikazio txikiena
eta handiena kendu, eta batez bes-
tekoa kalkulatzen dute. Horrek
abantaila handi bat du, gainera,
izan ere, eztabaidetan beti izaten
da bere iritzia inposatzen saiatzen
den norbait; modu honetara, ordea,

Herriko elizan tiple moduan
kantuan aritzen zen haurrak
ezin beste paturik izan, eta

Tolosako Abesbatza Lehiaketako
antolakuntzan 35 urtez buru-belarri
aritu da, Javier Busto (Hondarribia,
1949). Erretiroa hartuko duen urte
berean, lehiaketako ardura garran-
tzitsuenak alde batera utziko ditu.
Egun bereziak datoz, beraz, honda-
rribiarrarentzat. 
Epaimahaiaren lana nolakoa iza-

ten da saio bakoitzean? 

Tolosan, urteen poderioz, asko al-
datu da abesbatzak baloratzeko
modua. Ni hasi nintzenean, hainbat
alderdiri erreparatu behar izaten
genion: afinazioa, ahotsen nahas-
keta, oreka, egitarauaren zailtasun
maila, abesbatzaren emanaldi oso-
aren maila,... Hori abiapuntu hartu-
ta, puntuak batu eta gero zatitu egin

ez dago eztabaidarako lekurik. Pun-
tuak puntuak dira, eta abesbatza
batek 87,25 puntu eskuratzen badi-
tu, eta beste batek 87,32 puntu, bi-
garrenak jasoko du saria. Egoera
hori beste zenbait lehiaketatan ez-
tabaidatu egingo lukete, alde txikia-
gatik, baina Tolosan ez. Askoz ere
objektiboagoa da horrela, garbia-
goa. 
Ikus-entzule moduan ere izango

zinen lehiaketan. Noiz hartu izan

duzu gozaturik handiena?

Inongo zalantzarik gabe, publikoan
nagoenean, gustukoen dudana egi-
ten baitut. Egun horiek lagun asko-
ren topaleku bilakatzen dira, eta
epaimahaikide lanetan aritzen nai-
zenean ezin izaten dut haiekin hitz
egin, emaitzak eman arte. Publiko-
an izaten naizenean, aldiz, emanal-
di bakoitza  zer  iruditu   zaidan  iruz-

kindu dezaket lagunekin. Bi hitze-
tan, askoz ere erosoagoa da, eta ar-
dura gutxiago izaten dut.  
Hainbeste urtetan, zein izan da,

zuretzat, Tolosan ikusi duzun

abesbatzarik onena?

Nik ikusi dudan onena eta guztiok
ikusi dugun onena dela esango nu-
ke, inongo zalantzarik gabe, duela
urte batzuk Tolosan izandako St. Ja-
cobs Chamber Choir abesbatza,
Gary Gracen zuzendaritzapean. Niri
gehien irakatsi didan abesbatza
izan da, behinik behin. 
Afizioak hezteko balio izan dizu,

beraz.

Bai, asko. Lehen aldiz seigarren
Abesbatza Lehiaketan parte hartu
nuen, abesten. Valladolideko uni-
bertsitatean ikasle ginen garai har-
tan, eta hango abesbatzarekin joan
ginen Tolosara. Duela 40 urte izan
zen hura eta, bi urteren buruan, Va-
lladolideko ikasle euskaldunok osa-
tutako abesbatza zuzenduz parte
hartu nuen. Urte mordoa darama-
tzat, beraz, lehiaketari lotuta, eta ur-
te horietan guztietan barrena ha-
maika eta bat abesbatza entzun di-
tut. Hasieran gertuko abesbatzen
parte hartzea handiagoa izaten zen,
eta atzerritarrak hasi ziren gero;
abesbatzen munduko jende askok
erabaki zuen haien estiloei jarrai-
tzea. Tolosako lehiaketa, beraz, oso
eskola garrantzitsua izan da asko-
rentzat eta, bereziki, niretzat. 
St. Jacobs abesbatzaren belaunal-

di berriak berriro parte hartu zuen

Tolosan, iaz, ezta?

Bai, abesbatza gaztea etorri zen. St.
Jacobs abesbatzak, mundu osoan
barrena guztia irabazi ondoren,
abesbatza profesional izatea eraba-
ki zuen duela 10 urte inguru. Profe-
sionalak direnez, ezin dute Tolosako
lehiaketan parte hartu. Abesbatzak,
ordea, badu harrobirik, eta zuzenda-
ri oso gazte baten gidaritzapean iaz
parte hartu zuten Tolosan, eta baita
irabazi ere. Tolosa ordezkatuz, De-
brezen-eko Europako Sari Nagusian

koan, berriz, hippyen garaia zen, eta
protesta kantuak eta ezkutuko erre-
zitaldiak egiten genituen. Eta ho-
rren ondoren hasi nintzen unibertsi-
tateko abesbatzan eta Ederki abes-
batzan; orduz geroztik ez naiz mun-
du horretatik atera. Egiari zor, hala
ere, ez dut sekula musika ikasketa-
rik egin izan; zuzendari ikastaroak
egin izan ditut, noski, eta gutxiene-
ko prestakuntza bat jaso dut. Baina,
gainerakoan, autodidakta izan nai-
zela esan daiteke, eta egiten dudan
guztia senari jarraituz eta esperien-
tziagatik egiten dut. 
Krisiak kulturari bereziki eragin

dio, baina Tolosako lehiaketak

harrera ona izaten jarraitzen du,

oraindik ere. Zer du berezitik,

Abesbatza Lehiaketak?

Azken urteotan zenbait kritika jaso
izan ditu lehiaketak, Euskal Herriko

eta Espainiako ikusle gutxiago era-
kartzen dituela diotenak. Lehen saio
guztietara etortzen zen jende asko,
orain itxiera ekitaldira soilik etortzen
dela egia da, beharbada. Gogoan dut
Leidor zaharra goraino beteta nola
egoten zen, eta hori galdu egin da. Al-
diz, kanpoko jende asko erakartzen
du, gaur egun, lehiaketak: Madril, Le-
on, Andaluzia, Herrialde Katalanak,
Galizia... Egunez eguneko jarraipen
hori galdu du lehiaketak: talde bakoi-
tzaren garapena ikustea, zergatik
suertatu daitekeen irabazle hau edo
bestea,... Azken finean, hori da en-
tzutea eta ikaskuntza. Nik asko ikasi
dut Tolosako saioak entzunez, eta To-
losako lehiaketak eskaintzen duena
horixe dela esango  nuke: jakintza. 
Lehiaketan daramatzazun urte ho-

rietan guztietan, nola garatu da

abesbatza musika?

Ikaragarri aldatu da. Euskal Herrian,
XIX. mende amaieran eta XX.aren ha-
sieran, gizonezkoek osatzen zituz-
ten, nagusiki, abesbatzak. Oso altu
abesteko ohitura zuten, bolumen eta
indar handiz, eta huraxe zen abeste-
ko estilo euskalduna. Kanpotik abes-
batzak etortzen hasi zirenean, or-
dea, gure musika beste modu batera
ikusarazi ziguten. Adibidez, Ama be-
gira zazu erritmo bizi samarrean
abesten genuen guk, eta Hungariako
abesbatza etorri eta askoz ere azka-
rrago abesten zuten, gu harrituta
utziz. Gure musika propioa beste mo-
du batera ere egin zitekeela erakus-
ten ziguten, beraz. Hurrengo eskola
Alemania izan zen guretzat; askoz
ere teknikoagoak ziren, obra eta ar-
monia zailagoak landuz. Azkenik, es-
kandinaviarrek guztia uztartzen as-
matu zuten, eta edozein musika mo-
ta abesteko gai izatera iritsi dira. Hiru
pauso horietan laburtuko nuke abes-
batza musikaren eboluzioa.
Nola lortu du, Tolosak, abesbatza

munduan erreferentzia izatea?

Antolakuntzan aritzen direnen gogo-
agatik. Luismi Espinosa, Luis Zebe-
rio, Idoia Otegi, Miguel Arretxe nahiz

beste askok kalitatearen aldeko bo-
rroka egin izan dute beti, eta  Tolosa-
ko lehiaketak zerbait badu, hori da:
inoiz ez du hutsik egiten, eta beti en-
tzungai izaten dira lauzpabost abes-
batza zoragarri. Hori ezinbestekoa
da, eta sekretu bakarra hara eta ho-
na ibiltzea da, abesbatzak ikusi eta
ezagutzeko. Tolosa beti saiatu izan
da onenetan onenak ekartzen eta,
egia da, horrek beharbada bertako
abesbatzei eragin izan diela. Atze-
rritarrak hain dira onak, etxekoei
beldurra ematen baitie aurkeztea.
Aldi berean, ordea, erronka mo-
duan har daiteke.
Elena Gonzalezek zure biografia

idatzi du, eta liburua lehiaketako

egitarauaren barruan aurkeztuko

duzue. Aurtengoa berezia izango

da zuretzat, ezta?

Noski. Liburua oso-oso berezia da,
Elenarekin lau urte inguru lanean
igaro baititut. Lan handia izan da,
askotan errepasatutakoa, baina
emaitza esku artean dugu, eta oso
pozik nago, harrera ona izaten ari
baita. Nire bizitza pertsonaleko pa-
sadizoak kontatzen ditut, beharba-
da askok kontatuko ez lituzketenak,
baina kontu handiz eta inori minik
egiteko asmorik gabe. Gainera, ki-
de, lagun eta musikagile askok ida-
tzitako kolaborazioak ere badira li-
buruan, nirekin duten harremanaz,
eta asko hunkitu naute.
Lehiaketak 50 urte beteko ditu

laster. Etorkizun oparoa izango

al du belaunaldi berriekin?

Baietz esango nuke, lehiaketan
beti sartzen baita jende berria.
Orain, adibidez, Xabier Ormazabal
aritzen da batzordean, Luismi Espi-
nosarekin batera, eta posible da
lekukoa berak har tzea. Beraz,
bada etorkizunik, eta oso ona den
jendearekin, gainera. Izan ere,
kudeaketaz gain, musikari dagokio-
nez, Xabier Ormazabal prestakun-
tza handia duen musikaria da, eta
abeslari handia; asko eskain die-
zaioke lehiaketari.

parte hartu zuten martxoan, eta hura
ere irabazi. Eskola zoragarria da. 
Aurten ez da Euskal Herriko abes-

batzarik ariko lehian. Europako

beste hainbat herrialderen aldean,

musikak tarte handiagoa beharko

lukeela uste duzu, bertako derrigo-

rrezko hezkuntzan?

Horren alde borrokan daramatzadan
urteak kontatuko bagenitu... Nekatu
naiz, jada, errepikatzeaz eta errepika-
tzeaz. Duela urte asko, Antton Elose-
giri Tolosako ikastetxeetan kantua ira-
kats genezakeela bururatu zitzaion,
eta urtebetez aritu ginen horretan, es-
kolaz kanpoko ordutegian, noski. Ma-
rrazketa, esaterako, eskola orduetan
sartuta dago, eta ez dut ulertzen mu-
sikak halako lekurik ez izatea. 
Garrantzirik ez zaio ematen, oro

har. 

Izugarria iruditzen zait hain garrantzi-
tsua den zerbaiti hain garrantzi gutxi
ematea, non eta Euskal Herrian, his-
torian barrena kantua besterik izan ez
dugun herri batean. Interesik ez dago-
ela uste dut, eta ordezkari politikoak
lehiaketara etortzen diren bakoitze-
an, halaxe esaten diet: «Ea noiz txerta-
tzen duzuen astean ordubetetxo bat
eskoletan, neska-mutilek abestu de-
zaten». Erantzuna beti bera izaten da:
oso zaila dela. Zenbait ikastetxetan
suertatzen da zuzendaria oso musi-
kazalea izatea, eta ikasleei musika
helarazteko ahalegin berezia egitea,
baina salbuespenak izaten dira ho-
riek.  
Musikak hezkuntzan leku zabala-

goa izango balu, zer eskainiko lieke

neska-mutilei?

Oinarrizko gauzak eskaintzen ditu
musikak, nire ustez. Lehenengoa,
haurrei musikarekiko sentsibilitatea
sortzea litzateke, eta hori oinarrizkoa
da, haurrek gozatu egiten baitute
abesterakoan. Bide beretik, giza ha-
rremanetan ere gauza asko irakats di-
tzake abesbatzak, komunikazioa eta
harremanak sortzen baititu, eta senti-
menduak partekatzeko aukera es-
kaintzen baitu. 

Haur abesbatzak zein egoeratan

daude, beraz?

Egungo arazo nagusienetako bat
abesbatzetako gizon eskasia da.
Haur abesbatzetan neska asko ari-
tzen dira, eta oso mutil gutxi; hiru ur-
terekin lanean hasiko balira, ordea,
ziur naiz 14, 15, 16, 17 eta 18 urtera
iritsi, eta kantuan jarraituko lukete-
la. Gaur egun, ordea, zenbait mutil
hasten badira ere, 30 neska eta 4
mutil daudela ikusi bezain laster,
mutilak desagertu egiten dira abes-
batzetatik. 
Medikuntza ikasi zenuen Vallado-

liden eta, kantuan txikitatik aritu

izan bazara ere, gerora ekin ze-

nion musika ikasteari. 

Valladolidera iritsi aurretik, rock'n'-
roll pixka bat egin nuen Hondarri-
bian, Txomin Artola eta beste lagun
batzuekin. Unibertsitatera iritsita-

kindu dezaket lagunekin. Bi hitze-
tan, askoz ere erosoagoa da, eta ar-
dura gutxiago izaten dut.  
Hainbeste urtetan, zein izan da,

zuretzat, Tolosan ikusi duzun

abesbatzarik onena?

Nik ikusi dudan onena eta guztiok
ikusi dugun onena dela esango nu-
ke, inongo zalantzarik gabe, duela
urte batzuk Tolosan izandako St. Ja-
cobs Chamber Choir abesbatza,
Gary Gracen zuzendaritzapean. Niri
gehien irakatsi didan abesbatza
izan da, behinik behin. 
Afizioak hezteko balio izan dizu,

beraz.

Bai, asko. Lehen aldiz seigarren
Abesbatza Lehiaketan parte hartu
nuen, abesten. Valladolideko uni-
bertsitatean ikasle ginen garai har-
tan, eta hango abesbatzarekin joan
ginen Tolosara. Duela 40 urte izan
zen hura eta, bi urteren buruan, Va-
lladolideko ikasle euskaldunok osa-
tutako abesbatza zuzenduz parte
hartu nuen. Urte mordoa darama-
tzat, beraz, lehiaketari lotuta, eta ur-
te horietan guztietan barrena ha-
maika eta bat abesbatza entzun di-
tut. Hasieran gertuko abesbatzen
parte hartzea handiagoa izaten zen,
eta atzerritarrak hasi ziren gero;
abesbatzen munduko jende askok
erabaki zuen haien estiloei jarrai-
tzea. Tolosako lehiaketa, beraz, oso
eskola garrantzitsua izan da asko-
rentzat eta, bereziki, niretzat. 
St. Jacobs abesbatzaren belaunal-

di berriak berriro parte hartu zuen

Tolosan, iaz, ezta?

Bai, abesbatza gaztea etorri zen. St.
Jacobs abesbatzak, mundu osoan
barrena guztia irabazi ondoren,
abesbatza profesional izatea eraba-
ki zuen duela 10 urte inguru. Profe-
sionalak direnez, ezin dute Tolosako
lehiaketan parte hartu. Abesbatzak,
ordea, badu harrobirik, eta zuzenda-
ri oso gazte baten gidaritzapean iaz
parte hartu zuten Tolosan, eta baita
irabazi ere. Tolosa ordezkatuz, De-
brezen-eko Europako Sari Nagusian

koan, berriz, hippyen garaia zen, eta
protesta kantuak eta ezkutuko erre-
zitaldiak egiten genituen. Eta ho-
rren ondoren hasi nintzen unibertsi-
tateko abesbatzan eta Ederki abes-
batzan; orduz geroztik ez naiz mun-
du horretatik atera. Egiari zor, hala
ere, ez dut sekula musika ikasketa-
rik egin izan; zuzendari ikastaroak
egin izan ditut, noski, eta gutxiene-
ko prestakuntza bat jaso dut. Baina,
gainerakoan, autodidakta izan nai-
zela esan daiteke, eta egiten dudan
guztia senari jarraituz eta esperien-
tziagatik egiten dut. 
Krisiak kulturari bereziki eragin

dio, baina Tolosako lehiaketak

harrera ona izaten jarraitzen du,

oraindik ere. Zer du berezitik,

Abesbatza Lehiaketak?

Azken urteotan zenbait kritika jaso
izan ditu lehiaketak, Euskal Herriko

eta Espainiako ikusle gutxiago era-
kartzen dituela diotenak. Lehen saio
guztietara etortzen zen jende asko,
orain itxiera ekitaldira soilik etortzen
dela egia da, beharbada. Gogoan dut
Leidor zaharra goraino beteta nola
egoten zen, eta hori galdu egin da. Al-
diz, kanpoko jende asko erakartzen
du, gaur egun, lehiaketak: Madril, Le-
on, Andaluzia, Herrialde Katalanak,
Galizia... Egunez eguneko jarraipen
hori galdu du lehiaketak: talde bakoi-
tzaren garapena ikustea, zergatik
suertatu daitekeen irabazle hau edo
bestea,... Azken finean, hori da en-
tzutea eta ikaskuntza. Nik asko ikasi
dut Tolosako saioak entzunez, eta To-
losako lehiaketak eskaintzen duena
horixe dela esango  nuke: jakintza. 
Lehiaketan daramatzazun urte ho-

rietan guztietan, nola garatu da

abesbatza musika?

Ikaragarri aldatu da. Euskal Herrian,
XIX. mende amaieran eta XX.aren ha-
sieran, gizonezkoek osatzen zituz-
ten, nagusiki, abesbatzak. Oso altu
abesteko ohitura zuten, bolumen eta
indar handiz, eta huraxe zen abeste-
ko estilo euskalduna. Kanpotik abes-
batzak etortzen hasi zirenean, or-
dea, gure musika beste modu batera
ikusarazi ziguten. Adibidez, Ama be-
gira zazu erritmo bizi samarrean
abesten genuen guk, eta Hungariako
abesbatza etorri eta askoz ere azka-
rrago abesten zuten, gu harrituta
utziz. Gure musika propioa beste mo-
du batera ere egin zitekeela erakus-
ten ziguten, beraz. Hurrengo eskola
Alemania izan zen guretzat; askoz
ere teknikoagoak ziren, obra eta ar-
monia zailagoak landuz. Azkenik, es-
kandinaviarrek guztia uztartzen as-
matu zuten, eta edozein musika mo-
ta abesteko gai izatera iritsi dira. Hiru
pauso horietan laburtuko nuke abes-
batza musikaren eboluzioa.
Nola lortu du, Tolosak, abesbatza

munduan erreferentzia izatea?

Antolakuntzan aritzen direnen gogo-
agatik. Luismi Espinosa, Luis Zebe-
rio, Idoia Otegi, Miguel Arretxe nahiz

beste askok kalitatearen aldeko bo-
rroka egin izan dute beti, eta  Tolosa-
ko lehiaketak zerbait badu, hori da:
inoiz ez du hutsik egiten, eta beti en-
tzungai izaten dira lauzpabost abes-
batza zoragarri. Hori ezinbestekoa
da, eta sekretu bakarra hara eta ho-
na ibiltzea da, abesbatzak ikusi eta
ezagutzeko. Tolosa beti saiatu izan
da onenetan onenak ekartzen eta,
egia da, horrek beharbada bertako
abesbatzei eragin izan diela. Atze-
rritarrak hain dira onak, etxekoei
beldurra ematen baitie aurkeztea.
Aldi berean, ordea, erronka mo-
duan har daiteke.
Elena Gonzalezek zure biografia

idatzi du, eta liburua lehiaketako

egitarauaren barruan aurkeztuko

duzue. Aurtengoa berezia izango

da zuretzat, ezta?

Noski. Liburua oso-oso berezia da,
Elenarekin lau urte inguru lanean
igaro baititut. Lan handia izan da,
askotan errepasatutakoa, baina
emaitza esku artean dugu, eta oso
pozik nago, harrera ona izaten ari
baita. Nire bizitza pertsonaleko pa-
sadizoak kontatzen ditut, beharba-
da askok kontatuko ez lituzketenak,
baina kontu handiz eta inori minik
egiteko asmorik gabe. Gainera, ki-
de, lagun eta musikagile askok ida-
tzitako kolaborazioak ere badira li-
buruan, nirekin duten harremanaz,
eta asko hunkitu naute.
Lehiaketak 50 urte beteko ditu

laster. Etorkizun oparoa izango

al du belaunaldi berriekin?

Baietz esango nuke, lehiaketan
beti sartzen baita jende berria.
Orain, adibidez, Xabier Ormazabal
aritzen da batzordean, Luismi Espi-
nosarekin batera, eta posible da
lekukoa berak har tzea. Beraz,
bada etorkizunik, eta oso ona den
jendearekin, gainera. Izan ere,
kudeaketaz gain, musikari dagokio-
nez, Xabier Ormazabal prestakun-
tza handia duen musikaria da, eta
abeslari handia; asko eskain die-
zaioke lehiaketari.

parte hartu zuten martxoan, eta hura
ere irabazi. Eskola zoragarria da. 
Aurten ez da Euskal Herriko abes-

batzarik ariko lehian. Europako

beste hainbat herrialderen aldean,

musikak tarte handiagoa beharko

lukeela uste duzu, bertako derrigo-

rrezko hezkuntzan?

Horren alde borrokan daramatzadan
urteak kontatuko bagenitu... Nekatu
naiz, jada, errepikatzeaz eta errepika-
tzeaz. Duela urte asko, Antton Elose-
giri Tolosako ikastetxeetan kantua ira-
kats genezakeela bururatu zitzaion,
eta urtebetez aritu ginen horretan, es-
kolaz kanpoko ordutegian, noski. Ma-
rrazketa, esaterako, eskola orduetan
sartuta dago, eta ez dut ulertzen mu-
sikak halako lekurik ez izatea. 
Garrantzirik ez zaio ematen, oro

har. 

Izugarria iruditzen zait hain garrantzi-
tsua den zerbaiti hain garrantzi gutxi
ematea, non eta Euskal Herrian, his-
torian barrena kantua besterik izan ez
dugun herri batean. Interesik ez dago-
ela uste dut, eta ordezkari politikoak
lehiaketara etortzen diren bakoitze-
an, halaxe esaten diet: «Ea noiz txerta-
tzen duzuen astean ordubetetxo bat
eskoletan, neska-mutilek abestu de-
zaten». Erantzuna beti bera izaten da:
oso zaila dela. Zenbait ikastetxetan
suertatzen da zuzendaria oso musi-
kazalea izatea, eta ikasleei musika
helarazteko ahalegin berezia egitea,
baina salbuespenak izaten dira ho-
riek.  
Musikak hezkuntzan leku zabala-

goa izango balu, zer eskainiko lieke

neska-mutilei?

Oinarrizko gauzak eskaintzen ditu
musikak, nire ustez. Lehenengoa,
haurrei musikarekiko sentsibilitatea
sortzea litzateke, eta hori oinarrizkoa
da, haurrek gozatu egiten baitute
abesterakoan. Bide beretik, giza ha-
rremanetan ere gauza asko irakats di-
tzake abesbatzak, komunikazioa eta
harremanak sortzen baititu, eta senti-
menduak partekatzeko aukera es-
kaintzen baitu. 

Haur abesbatzak zein egoeratan

daude, beraz?

Egungo arazo nagusienetako bat
abesbatzetako gizon eskasia da.
Haur abesbatzetan neska asko ari-
tzen dira, eta oso mutil gutxi; hiru ur-
terekin lanean hasiko balira, ordea,
ziur naiz 14, 15, 16, 17 eta 18 urtera
iritsi, eta kantuan jarraituko lukete-
la. Gaur egun, ordea, zenbait mutil
hasten badira ere, 30 neska eta 4
mutil daudela ikusi bezain laster,
mutilak desagertu egiten dira abes-
batzetatik. 
Medikuntza ikasi zenuen Vallado-

liden eta, kantuan txikitatik aritu

izan bazara ere, gerora ekin ze-

nion musika ikasteari. 

Valladolidera iritsi aurretik, rock'n'-
roll pixka bat egin nuen Hondarri-
bian, Txomin Artola eta beste lagun
batzuekin. Unibertsitatera iritsita-

Ahots taldea. Bederatzi gizonez osatutako taldea Serguei
Agranovitch-ek zuzentzen du, eta 2007. urteaz geroztik ari
dira elkarrekin lanean. Minsk-eko parrokietan aritzen diren
abeslari amateurrak dira, eta hainbat sari jaso dituzte beren
ibilbideari ekin ziotenez geroztik. 

Blagovest (Bielorrusia)

Ahots taldea. Bi emakume eta lau gizon dira taldearen gida-
ri, ahots soprano, tenor eta baxuekin. Jada eskarmentu han-
dia zutela elkartu ziren 2009an, eta hainbat sari jasotakoak
dira Europan barrena, musika sakratuarekin nahiz egitarau
askearekin. 

Ingenium Ensemble (Eslovenia)

Ganbera abesbatza. Elena Rosso zuzendariaren agindueta-
ra kantatuko dute 40 emakumek, abesbatza asturiar hone-
tan. El León de Oro proiektuko talde gaztea, eta 2012an hasi
ziren lanean. Horrek ez die, ordea, sariak jasotzeko denbora-
rik kendu. 

Aurum (Espainia)

Ganbera abesbatza. 17 emakume eta 16 gizon aritzen dira
kantuan, eta Ethan Sperry da zuzendaria. 1975ean sortuta,
abesbatzaren palmaresa deigarria da; Gorizian (Italia), Seg-
hizzi Abesbatza Kantuen Nazioarteko Lehiaketan 52 urtez
Sari Nagusia irabazi zuen lehen talde amerikarra izan zen. 

Portland State University (AEB)

Ahots taldea. Márton Tóth ta zazpi emakume eta sei gizon
hauen zuzendaria. 1996an hasi ziren kantuan, eta Berpiz-
kundeko musika, Bach-en kantatak nahiz Hungariako musi-
kagileen lanak abesten dituzte, entzuleei bakea, poza eta
maitasuna helarazteko asmoz. 

Gemma Vocal Ensemble (Hungaria)

Ganbera abesbatza. 22 emakumek eta 16 gizonek abesten
dute, eta Rainir Revireino da BINUS unibertsitateko ikasleen
abesbatza honetako zuzendaria. 1990an sortu ondoren, In-
donesiako abesbatza prestigiodunenetako bat izatera iritsi
da, nazioarteko sari askorekin. 

Paramabira (Indonesia)

Ahots taldea. Liene Batna da gizonezko batek eta sei ema-
kumek osatutako taldearen gidari. 2009an sortu zuten Luar,
eta 2011. urtean ere parte hartu zuten Tolosako lehiaketan.
Berpizkundeko, barrokoko eta elizako musikarekin batera,
obra garaikideak ere eskaintzen dituzte. 

Luar (Letonia)

46. Tolosako Abesbetza Lehiaketako parte hartzaileak

Ganbera abesbatza. Xarma eta estilo berezia duen abesba-
tza dela diote adituek. 2.000. urtean sortu zutenez geroztik,
Janis Ozols izan du taldeak gidari eta, gaur egun, 22 emaku-
me eta 18 gizon aritzen dira. Letonian nahiz nazioartean ira-
bazitako sarien zerrena amaiezina da. 

Maska Youth Choir (Letonia)

Ganbera abesbatza. 2001ean sortutako abesbatza Vivian-
ne Sydnesek zuzentzen du, eta 17 emakume eta 16 gizon
aritzen dira. Lortzen duten soinu homogeneoa da beren
ezaugarririk bereizgarriena, eta eskaintzen dituzten emanal-
diak bereziki hunkigarriak dira. 

Kammerkoret Nova (Norvegia)

Ahots taldea. Bi gizonek eta hiru emakumek osatutako tal-
dea 2011n sortu zuten, Londresen bertan. Adituen arabera
etorkizun handia duen taldea da, buru-belarri lanean aritzea-
ren ondorioz. Birminghameko kontserbatorioko ikasle ohiak
dira, eta musika umorearekin uztartzen dute. 

Chapter Five (Erresuma Batua)

Ganbera abesbatza. Chris Mallinson da 13 emakume eta
13 gizon hauen zuzendaria. 1992an elkartu zirenez geroztik,
abesbatza berezia da, Ingalaterrako hainbat txokotako kide-
ak baitira, eta asteburuetan elkartzen dira. Beren ibilbidean
izen ona eskuratu dute, sariekin batera. 

Choros Amici (Erresuma Batua)

Ahots taldea. Bost gizon eta emakume bakarrarekin,
2.000. urtean sortu zuten taldea, Andrada Muresanen gida-
ritzapean. Garai hartan lau kide bakarrik ziren eta, gerora, hi-
rukote gisa ere aritu izan dira. 2011z geroztik bost kidek osa-
tzen dute Anatoly. 

Anatoly Vocal Quintet (Errumania)

Ganbera abesbatza. Jennifer Tham da zuzendaria, eta 15
emakumek eta 15 gizonek osatzen dute taldea. 1964an sor-
tutako abesbatza amateurra da, eta ikasle abesbatza izaten
hasi  ziren. 2000. urtean Singapurreko Totalisator Batzorde-
ak Bikaintasun Saria eman zion abesbatzari. 

Syc Ensemble Singers (Singapur)

Ganbera abesbatza. Glier musika institutuko abesbatza da,
eta 40 emakume aritzen dira Galina Gorbatenkoren zuzen-
daritzapean. 1985ean sortu zen, eta abeslariak koru-zuzen-
daritzako ikasleak dira. Hamaika eta bat sarti jasotako abes-
batza da hau ere. 

Kiev Female Choir (Ukraina)

Iker Piris • Musikaria

«Hiru musikariak
batera aritu gara
grabatzerakoan»

IMANOL GARCIA LANDA
NAIARA ROLDAN DE ARANGUIZ
TOLOSA

Iker Pirisek The Romanticos
2009an abiatu zuen proiektu per-
tsonal gisara. Egun ordea bigarren
diskoaren kaleratze atarian aurki-
tzen da, Do It Yourself. Blues musi-
ka da tolosarraren gitarra eta aho-
tsetik ateratzen dena. Tolosaldean
disko berriaren aurkezpen kontzer-
tua urtea amaitu baino lehen egin-
go da, amerikar doinuez gozatzeko
parada izango da orduan. 
Taldeko ahotsa eta gitarra zu zai-

tugu, zurekin batera nortzuk osa-

tzen dute The Romanticos?

Carlos Sagi bateria-jotzailea, izatez
madrildarra da baina Tolosan bizi

da. Eta baxu-jotzaile lanetan Xabier
Barrenetxea donostiarra aritzen da.
Taldekideez gain lagunak ere baga-
rela azpimarratu beharrean nago. 
Noiz izango dugu eskuartean Do

It Yourself, taldearen bigarren

diskoa?

Datorren astean kalean egotea es-
pero dugu. Aurkezpena azaroan Ka-
talunian egin ondoren, abenduan
edo urtarrilean Tolosaldean aurkez-
teko aukera izango dugu. 
Aurreko diskoarekin egin modura

Gaztelupeko Hotsak diskoetxea-

rekin kaleratuko duzue honakoa.

Grabatzerako orduan zer berezi-

tasun izan du bigarrenak?

Oiartzunen grabatu genuen
2014ko uztailean. Hiru egunetan

disko osoa osaturik genuen. Graba-
tzerako orduan izan dugun berezi-
tasuna ordea, hiru musikariak bate-
ra aritzea izan da. Horrek dakarre-
na ediziorik ez egotea da; ahotsa,
gitarra, baxua eta bateria batera
grabatu dira. 
Zer moduzko esperientzia izan da

horrela grabatzea?

Bihotza uzten duzu horrelako lan
bat egiterako orduan, batzuetan es-
tresagarria izan daiteke baina bes-
te batzuetan ordea hunkigarria ere
bada. Musikari bezala, bizi beharre-
ko esperientzia dela zalantzarik ez
daukat. 
Grabaketa modu horren zergatia

zein da?

Lehenik eta behin estiloagatik.

Blues-eko eta jazz-eko diskoak, az-
ken batean musika beltzeko disko-
ak horrela grabatu izan dira 30. ha-
markadatik hasita gaur egunera bi-
tartean. Grabaketa bide hori
aukeratu genuen erarik egokiena
dela uste dugulako, zuzenekotik
gertu. 
Do It Yourself diskoa abesti origi-

nal zein moldaketez osaturik

dago. 

Diskoa osatzerako orduan hainbat
erabaki hartu nuen. Lehenik, Car-
los eta Xabierrekin batera, hirukote
gisara, osatu nahi izan nuen. Hau
da, nire ahotsa eta gitarrari Carlo-
sen bateria eta Xabierren ba-
xua gehitu, pianorik eta ar-
monikarik gabe osatu nuen
hirukotea. Bigarrenik,
kantu originalak zein
bertsioak gehitzea
erabaki nuen, bi
alderdi horiek
jorratu nahi
izan nituen.
Eta azkenik,
diskoa bost
kantu origi-
nalez, sei
moldaketez
eta bakarka-
ko bi kantuez
osatu da. 
Blues-a The Ro-

manticos talde-

aren oinarria

da. Baina nola

deskribatzen

duzu zuen

blues-a?

21

Blues-a flamenkoa bezalakoa izan
daiteke, estilo ugari aurki daitezke
blues-aren barruan. Ameriketako
Estatu Batuetako zein alderdietan
egon, musika ere aldatu egiten da.
Gu estatu batuarrak ez garela kon-
tuan harturik, gure moldaketa txi-
kia egiten dugu. Gurean Chicagoko
doinuak, 40. hamarkadako boogie-
woogie-a, rithm&blues-a eta Menp-
his-eko doinuak ere antzeman dai-
tezke. Nahasketa bat dago, iturri ez-
berdinetatik edaten baitugu. 
The Romanticos ingelesez min-

tzo da. Zergatik hizkuntza horren

aukeraketa?

AEB-tako ukitua mantentzeko.
Blues-a betidanik entzun izan dut
eta ezin dut beste hizkuntza batean
irudikatu. Badago gaztelaniaz sor-
tzen duen jendea, oso gutxi, hala
ere. Buruan ingelesez aurre-entzu-
ten ditut sortu beharreko kantuak

eta horrenbestez ingelesez sortzen
ahalegintzen naiz, ahalik eta hobe-
kien. 
The Romanticos-ek My time

lehen diskoa kaleratu zuenetik

zer nolako bidea egin du?

Oso pozik gaude egindako bideare-
kin. Proiektua 2009an hasi eta
lehen unetik kontzertuak eskain-
tzeko aukera izan genuenez pozik
gaude ordutik jasotako emaitzare-
kin. Hasieran Euskal Herrian ibili
ginen eta ondoren iberiar penintsu-
lara egin genuen salto. 

Orain Bartzelonan lau emanaldi
jarraian ditugu, eta astebetez
Madrilera goaz gure musika aur-
keztera. Gure ibilbidean zehar jaial-
di ugari zapaldu ditugu eta kanpo-
ko jende asko ere gonbidatu dugu
gurera jotzera. 

Ez gara denbora luzean geldi
egon. Disko berriarekin beste

horrenbeste ger tatzea espero
dugu. 
Musika munduan ordea ez zara

soilik The Romanticos taldeare-

kin aritzen.

Musika bidaietan musikari ugari
ezagutzeko parada izan dut, eta
noizbehinka haiek ni gonbidatu
izan naute eurekin batera aritzeko.
Besteak beste Galizian, Madrilen,
Valentzian eta Bartzelonan egon
izan naiz. Tour moduko bat antolatu
izan didate eta nik mesedea buelta-
tzen diet, honela musikarien arteko
feedback-a lortzen da. Azkenean
helburua berdina baita: musika jo-
tzea, ondo pasatzea eta diskoak
saltzea. 
Musika munduan autodidakta gi-

sara hasi zinen, nahiz eta gerora

Musika Kontserbatorioan ikaske-

tak burutu. Nolatan barneratu zi-

nen musikan?

The Romanticos taldeko kideak, disko berriko propomoziorako irudian. ATARIA

Nahiz eta familian musikari ugari
egon, bai ama eta baita aitaren al-
detik ere, hasieran nahigabe izan
zela esango nuke. Nire lehen gita-
rra nik neuk erosi nuen, paga txu-
kun-txukun gordez. Gitarra jotzen
nire kasa hasi nintzen; parkean, la-
gunekin… Gerora maisu ezberdinak
izan nituen, eta euren proposamen
eta gomendioak entzun nituen. On-
doren, urte dezentez bakarka aritu
nintzen, diskoak entzun eta batetik
eta bestetik edanez. Eta azkenik,
musikaz bizi ahal izateko, musika
maisua izateko ikasketak egitea
erabaki nuen, Musika Kontserbato-
rioan sei urteko bidea eskatu zuen
horrek. 

Orduan, blues-etik urrun egon
behar izan nintzen hainbat urtetan
denborarik ez nuelako eta agintzen
zidaten musika barneratu behar
nuelako baina esperientzia aberas-
garria izan zen. 
Betidanik hortaz, blues musika-

tik gertu egon izan zara…

Hamalau bat urterekin gitarra klasi-
koa jo ondoren, elektrikoa hartzeko
aukera izan nuen. Ez nekien zer
egin; flamenkoa ikasten hasi, txiki-
tatik gustatu izan zitzaidalako edo
elektrikoa hartu eta Jimi Hendrix-en
edo Led Zeppeling-en musikara
hurbildu. Azkenean elektrikoa au-

keratu eta honako emaitza lortu
dut. Zeinek daki zer gertatu izan zi-
tekeen gitarra klasikoa hartu izan
banu!
Musika beraz era ezberdinetan

bizi duzu; musikari eta irakasle

gisara. Zeharo ezberdinak al

dira?

Badaude puntu batzuk musikari
eta maisu bezala elkartu egiten
direnak. Musikari gisa ikasitakoa
maisu bezala aplikatu dezaket.
Baina, hala ere, oso diferentea da.
Azken batean klaseak ematen ikasi
dut maisu izaten. Jada hamar urte
igaro dira musika eskolan hasi nin-
tzenetik. Legazpiko Musika Esko-
lan ari naiz ordudanik, oso gustura
eta haiek ere oso kontentu daude.
Azken batean, aberasgarria da zuk
dakizuna besteei erakutsi ahal iza-
tea. 
Gaur egun, musikari gisa bizi dai-

teke?

Proiektu pertsonal batekin, alor
honetako musika bezalako batekin
oso zaila da musikaz bizi ahal iza-
tea gaur egun. Lan asko egin
beharko nuke, ordu asko ordena-
gailu eta telefono aurrean pasa
beharko nituzke emanaldiak lotu
ahal izateko. Espainian, Frantzian,
AEB-etan berdina gertatzen da.
Azken finean, gustatzen zaizunetik

bizi ahal izatea gogorra da, lanari
gogor ekin behar zaio baina era
berean apustu bat ere bada. 

Beste aukera bat izan daiteke
musikari-talde handiekin batera
aritzea; horrek bidaiatzea eskatzen
du, zure proiektua aurrera eraman
ahal izateko denborarik ez izatea…
Batzuek bide hori aukeratzen dute
baina nik momentuz bestelakoa
aukeratu dut, horrela molda naite-
keelako. 
Zein autore, erreferentzia dituzu

gustuko. Zein da zure influentzia

musika sortzeko garaian?

Sortzeko garaian neure bidea har-
tzea gustatzen zait, neronek bilatu-
tako kantuak egitea. Influentziak
noski hor daudela, nire buruan,
baina ahalegintzen naiz kantuak
neureak egiten eta ez beste musi-
karien kantuetatik edaten. 

Musika pasio eta hobby bezala
hartzen dudanean berriz, denetarik
entzuten dut. Etxean blues arloko
disko ugari daude, baina andrea
eta biok oso musikazaleak garela
kontuan harturik beste edozein
estilotako musika ere entzun daite-
ke gurean: flamenkoa, tangoa,
troba... 

Azken batean, beste musika
motarik entzungo ez banu ate asko
itxiko nituzke. 

23

Marian Galarraga • Tinko euskara elkarteko lehendakaria
Izaskun Arandia • Tinko euskara elkarteko komunikazio arduraduna

«Haurrek filmak gazteleraz
ikusten badituzte, ametsak
gazteleraz egingo dituzte»

IÑIGO TERRADILLOS

1994. urtean sortu zen Tinko euska-
ra elkartea, euskara zinema aretoe-
tara sartuarazteko, euskararen nor-
malizazioa sustatzeko. Ordutik eus-
karara bikoiztutako 100 film banatu
ditu, 5.000 emanaldietan, 750.000
haurrengana iritsiz. Marian Galarra-
ga altzotarra da Tinkoren lehendaka-
ria eta Izaskun Arandia tolosarra da
komunikazio arduraduna.
20 urte Tinko sortu zenetik. 

Zer balantze egiten duzue?

Marian Galarraga: Eskola orduetan
banatzen ditugun pelikulak dira ia
100 pelikula horiek. Eskola ordue-
tan progama bat egiten dugu, eta ez
dugu bakarrik pelikulak euskaraz
jartzen, baizik eta eskolatik irteten
direnez material didaktiko bat pres-
tatzen dugu, eskolako beste ikasgai
bat bezala. Haurrak eskolatik atera,
filmak euskaraz ikusi, eskolara buel-
tatu eta fitxa moduko batzuk bete-
tzen dituzte. Filman jaso duten me-
zua egokia den edo ez, irakasleak
neurtzen du. Baloreak sendotzeko
balio du. Aitzakia horrekin filmak
euskaraz ikusten dituzte. 
Proiektua sortu izanak merezi izan

du, beraz.

M.G.: Merezi du, behar-beharrezkoa
zelako. Euskarak askoz ere gehiago
merezi du. Ez bakarrik urtero 8-10
film banatu. Nire asmoa zen 10 urte

pasa eta gero, haurrentzako film
guztiak gutxienez euskaraz egotea
areto komertzialetan. Eta hori ez da
gertatzen gaur egun. Hori niretzat
kezkagarria da. Haurrek filmak gaz-
teleraz ikusten badituzte, ametsak
gazteleraz egingo dituzte eta ondo-
rioz errazago hitz egingo dute gazte-
leraz euskaraz baino. 

Helduak ohituta geunden filmak
gazteleraz bakarrik jasotzen, tele-
bistan, zineman... toki guztietan.
Helduei bai kostatzen zaiela gehiago
film bat bikoiztuta ikustea. Baino ho-
ri ohitura kontua da eta baita euska-
raren alde ahalegina egitea. 
Garai batean denok ikusten geni-

tuen marrazki bizidunak euskaraz. 

M.G.: Hori belaunaldi oso garrantzi-
tsua izan da. Haurrentzat euskaraz-
ko horren programazio zabala iza-
tea. Bazeuden hainbat serie umeek
oso gustora jasotzen zituztenak. Ho-
riek euskaraz jasotzea alde handia
dago. Gaur egun, berriz, ez duzu ume
bat euskal telebista jarrita. Filmak
ikusteko filosofia hori ere aldatzen
doa. Telebista ia ez dute pizten; tele-
fonoetatik, tabletetatik aritzen dira. 
Gaur egun egoera oso bestelakoa

da. 

Izaskun Arandia: Horregatik da ho-
rren garrantzitsua gure programa.
Horregatik bultzatu behar da horre-
lako programak bermatzen dutelako
umeek aukera izango dutela filmak

euskaraz ikusteko. Gainera filmak
oso politak dira. Hasieran erosten
genituen filmak europarrak ziren
gehien bat. 20 urte ondoren ekoizte-
txe indartsuek ere ezagutzen gaituz-
te eta 2-3 nazioarteko banatzailee-
kin aritzen gara eta gai gara puntako
pelikulak erosteko. Adibidez, Yugo
eta Lala urriaren 25ean estreinatu-
ko da, Donostiako Victoria Eugenian
Fantasia eta Beldurrezko Zinema As-
tean. Film honen Europako estrei-
naldia izango da. Txinatarra da, lehe-
nengoz abuztuan estreinatu da, eta
ordudanik 10 milioi dolar jaso ditu
leihatilan. Oso puntako filma da.
Film honen europar estreinaldia
euskaraz izango dela jakitea izuga-
rrizko lorpena iruditzen zaigu. 
20 urteko eskarmentuak ematen

du banatzaileak elkar-ezagutzeko

bidea.

I.A.: Banatzaile berriak ezagutzeko
ere. Yugo eta Lala-ren kasuan lehen
aldiz aritu gara zuzenean txinatar
ekoiztetxe batekin. Negoziazio bat
egon zen, prozesu erraza izan da,
baina 20 urte atzean dauzkagulako,
badaukagulako zer erakutsia. Ia 100
film asko direlako, eta gure artxibo-
an ditugulako. 
Urtea amaitu baino lehen beste

lan bat ere kaleratuko duzue. 

I.A.: Lehen aipatutako nazioarteko
banatzaile horietako batena da; ha-
rreman handia dugu berarekin. Fil-

ma, Pim eta Pom, haur txikitxoentza-
ko izango da. 
Zuen webgunea datorren urtetik

aurrera berritua egongo da.

I.A.: 20. urtemuga aprobetxatuz,
saiatzen ari gara webgunea sinplea-
goa eta bisualagoa izaten, erraza-
goa izateko informazioa topatzea.
DVDak nola erosi, zeintzuk dauden
erosgai, programazioa, areto komer-
tzialetan eta baita eskola orduetan
ere zer film eskaintzen ditugun, in-
formazio orokorra eta baita histori-
koa ere eskainiko dugu.
Aurerra begira, 2015. urtea nola

espero duzue?

I.A.: Nahiko lanpetuta egongo gara
ditugun estreinaldi pare horrekin.
Normalean urria bukaera aldera ba-
dakigu nolako urtea izango dugun,
izen-emate garaia delako orduan.
Ikastetxeak orain ari dira izena ema-
ten. Eskola-orduetan otsailatik au-
rrera eskaintzen ditugu filmak. Ez
dugu aipatu Kon-Tiki, pasa den Zine-
maldian estreinatu zen filma ere es-
kainiko dugula aurten. Beste sorpre-

satxo batzuk ere izango ditugu 20.
urteurrena ospatzeko. 
Esaterako?

I.A.: Gehien bat promozioak eta ho-
rrelako gauzak egingo ditugu. Orain-
txe negoziatzen ari gara euskal pro-
dukzio bat erostea banatzeko; mo-
mentuz ezin esan zein den. Nahiko
urte polita izango da. 
M.G.: Hasi ginenetik ez dakizu zer
gertatuko den, Gobernuan dagoena-
ren arabera ere badator urtea. So-
zialistak sartu zirenean egin zuten
lehen gauza diru laguntzak kentzea
izan zen. Krisian geundela argudia-
tuta %50a kendu ziguten. Hainbes-
teko krisia al dugu? Hasi besterik ez
zen egin 2007ko krisia. Eta handik bi
urtera diru laguntza guztia kendu zi-
guten. Horrelako elkarte bat diru la-
guntza gabe... Larri-larri egon ginen.
Iaz ez genekien aurten itxi egin be-
har izango ote genuen edo 20. urteu-
rrena ospatuko genuen. 

Politika aldatuta, EAJ dagoen ho-
netan, berreskuratu dugu gutxienez
zati bat. GFAk ere diru laguntza no-

minala eman zigun... Ez dakizu asko-
tan zer gertatuko den...
Euskararen alorrean ari garenok

babesa ezinbestekoa dugu. 

M.G.: Konpetentzia izugarria da.
Euskaraz bakarrik egingo dituzun
produktu guztiek gainkostu bat dute.
Politika linguistikoa horretarako da-
go, zertarako bestela? Euskaraz ba-
karrik egiten diren gauzak babeste-
ko. 

Sortu zen garaian inork ez zuen
ezer ematen Tinkogatik. Guk geuk
ere esaten genuen urtebete edo
bost urte betetzen bagenituen ere
kontentu. 10 urte bete genituenean
ospatu genuen! Orain hemen gaude
europar estreinaldia euskaraz egin-
go duen film batekin, erdaraz existi-
tzen ez dena.
Hortxe lorpenak. 

M.G.: Eta ilusiorik gehien egin zida-
na Zinemaldian kartel erraldoi horie-
tako bat euskaraz ikustea Hotel Ma-
ria Cristinaren parean. Hori ere Tin-
kok lortutako lorpenetako bat izan
zen.

Marian Galarraga altzotarra eta Izaskun Arandia tolosarra Tinko euskara taldeko kideak. IÑIGO TERRADILLOS

12:00. Herriko gozogileei 
omenaldia.
12:00. Animagic pailazoen 
kalejira. Zezen Plazatik abiatuta. 
12:30. 4.000 teila banatuko 
zaizkie bertaratuei.

TOLOSA KANTARI

12:00. Agirre doktore-
aren plazatik abiatuta. 
JAIALDIA

17:00. Ane Pirata eta
Pirritxen jaialdia, Sanfi-
lippo gaixotasuna
duen Oier Iribarren
ibartarraren alde Lei-
dorren. Sarrerak 5 eu-
roko kostua du.
KINTO BAZKARIA

12:00. 1954n jakiotako Tolosa-
rren bazkaria. Bidegoxon. 

KONTZERTUA

22:30. Ezinean. Bonberenean. 
BERTSO-AFARIA

21:00. Amets Arzallus, Andoni
Egaña eta Jon Maia. 
Iurre Elkartean. 

����������������

26   Agenda   

OSTIRALA,
URRIAK 24

ALEGIA

ODOL EMAILEAK

19:00. Gipuzkoako Odol Emaileak
antolatuta odola emateko aukera,
anbulategian.

LARRAUL

KZ GUNEA

09:00-13:00. Monitorearen 
bisitaldia.

OREXA

KULTUR 

HAMABOSTALDIA

20:00. Euskal garagar-
do artisauen tailerra eta
dastaketa, ondoren ga-
ragardo afaria. 

TOLOSA

DANTZA 

20:30. Aukeran Dantza Taldearen
Geltokia ikuskizuna. Leidorren. 

LARUNBATA,
URRIAK 25

ALEGIA

TXINTXARRI EGUNA

19:00. Mezan abestuko du 
Txintxarrik, abesbatzako hildako 
kideen oroimenez.
20:00. Kontzertua Txintxarri Txiki
eta Txintxarri abesbatzek 

eskainita. Ondoren, afaria 
Eizmendi Enean. 
IPUIN KONTAKETA

19:30. Ipuin kontaketa helduen-
tzat. Arrosa+Urdina=Morea. Maite
Francoren eskutik. Udaletxean. 

ANOETA

IV. URRIFEST

18:00. Garagardo fes-
ta plazan. Etxeko Bob's
Beer (Hazparne) eta
Etxeandia (Urduliz).
Gonbidatuak: Grimber-
gen eta Judas. Ondo-
ren, afaria Gaztetxean
eta Anoetarock eta Vol-
taia taldeen kontzertua.
Azkenik, Karaokea. 

OREXA

KULTUR HAMABOSTALDIA

11:00. Sagar eguna. Sagar bilke-
ta, bazkaria eta sagar tarta lehiake-
ta, sagardoa egitea eta 
kantaldia Mikel Markez eta Eñaut
Elorrietarekin: Baga, Biga, Higa. 

TOLOSA

TOLOSA GOXUA

10:00. Trianguloa plazan azoka
hasiko da.
10:00-11:00. Sagar tarta lehia-
keta izango da, urteroko moduan.
11:00. Teilak egiten ikasteko
tailerra izango da.

Agenda   27

ERAKUSKETAK

Iñaki Epelderen 

margolanak. Tolosa. GKo
Gallery, urriak 31 arte. 
Topic zentroan, azaroaren
8a arte. Aranburu jauregian,
azaroaren 8a arte.
Axun Zalakaien obrak.

Teknika ezberdinak erabili
ditu. Alegiako Erretirodunen
tabernan, urriaren 31a arte.
Elkar ezagutzetik, 

elkar aitortzera. 

Herriz herri zubiak 

eraikitzen. Tolosa, kultur
etxea. Urriaren 26a arte.
AKHYAN: 

indiar ahozko tradizioko

maskara, txotxongilo

eta Scroll.

Tolosa, Topic.

ZINEMA

La isla mínima

Urriak 25, larunbata
(19:30 eta 22:30).
Urriak 26, igandea (19:30 eta
22:00). Urriak 27, igandea
(20:30). Tolosa, Leidor.

Cómo entrenar 

a tu dragón 2 

Urriak 25, larunbata
(17:00). Urriak 26,
igandea (17:00).
Amasa-Villabona. 
Gurea Antzokia.

Lasa eta Zabala

Urriak 25, larunbata
(19:30 eta 22:00). Urriak 26, igan-
dea (19:30). Urriak 27, astelehe-
na (21:00). Amasa-Villabona, 
Gurea Antzokia.

IGANDEA, 
URRIAK 26

ALTZO

JUBILATU EGUNA

12:00. Meza nagusia, Altzoko 
Loatzoko abesbatza, dantzariak eta
bertsolariak (Angel Larrañaga eta
Pako Etxeberria).
14:15. Bazkaria Arandia jatetxean,
bertsolariak eta Altzoko Loatzoko 
musikariak. 

OREXA

KULTUR HAMABOSTALDIA

Utzi-Orexa ibilaldia eta ondoren 
kantu bazkaria. 

ASTELEHENA,
URRIAK 27

BERASTEGI

KZ GUNEA

09:00-13:00. Monitorearen bisitaldia.

28  Iritzia    

Olatz Artola Apezteguia
Kazetaria eta bideogilea

Goiko kalean hasi zen 1994ean eta, egunetik egu-
nera, Lasatarrekin batera, ETB 1ean biltzen ginen.
Oilategia zirudien sitcom hark; aski ezaguna den
Boga-Boga tabernan gertatutakoak 20 denboraldi-
rako eman du. Oraindik prime-timean darrai, %6,8
inguruko sharearekin, egoera komiko gehiago kon-
tatzen jarraitzeko prest. 

Orain arte euskaraz filmatzen denak telebistan
izan du zilbor-hestea. Gontzal Argotek Berria-n esan
zuen bezala sitcom generoaren nagusitasuna era-
batekoa zen eta telebistan erabilitako baliabideak
eta errekurtsoak pantaila handira bere horretan

eramaten ziren. Hortik Aupa Etxebeste!; Eutsi!; Kutxi-
dazu bidea, Ixabel eta antzerakoak. Filma amaitzean,
txaloak eta txaloak. 

Aro berri baten hasiera ekarri zuen 80 egunean fil-
mak, mugarri txiki bat izan da. Ahanzturan ditugunak
burua eta bihotzaren artean jarri zituen. Debekatu ar-
tean loratutako sentimenduak bat egingo dute 50
urte berantiago, lagun izatetik maitale izatera pasako
dira, tabua dena pantailaratuz. Atzetik etorri dira, bes-
teak beste, Urte berri on, amona!, Bertsolari, Bi anai,
Amaren eskuak, Asier eta biok eta Loreak. Kredituak
agertu bezain pronto, txaloak eta txaloak.

Goratu besterik ez dugu egin euskal zinemagileen
lana. Kritika erraza egin dugu; txaloak. Etxekoak dira
guretzat, gure sentitzen ditugu, eta zaila zatzaigu dis-
tantziatik ikustea; baina euskal zinemaren berezko
lengoaia eraiki dezagun eta euskara helburua izan ez
dadin, baizik eta tresna, ezinbestekoa zaigu kritika
konstruktiboa egitea. 

Euskaraz filmatzen denaren loraldia bizi dugu. Az-
ken astean lore bat gehiago, Lasa eta Zabala izan zen
estreinakoz, Leidorren. Txaloak egon dira, baina egon
daitezela hobetzekoak ere bai.

Txaloak eta txaloak

Txoan Ormazabal Zabala
Ikaslea

Azken asteotan hainbatetan deitu diote arrazista
Gasteizko alkateari dirulaguntzen inguruko iruzurra
eta immigrazioa lotuz eginiko adierazpenengatik.
Akaso izango da (ez dut uste), eta nolanahi ere ki-
rats elektorala urrunetik antzematen da adierazpe-
notan. Baina «arrazista ez garenok» garbi al dauzka-
gu geure ideiak?

Kanpotarren etorrera eta integrazioaren haus-
narketa, batez ere kultura okzidentaletik urrun dau-
den kulturetakoena, nahiko bazterrean utzita dau-
kagula uste dut. Inguruan etorkin askorik ez izateak

eta sendo errotuak ditugun konbikzio batzuei muzin
egin nahi ezak immigrazioaren inguruko gogoeta
blokeatzen digutelakoan nago.

Zenbaterainoko kultur aldaketarako prest gaude
kanpotarrek ere beraien ohiturak geurean txertatu
ditzaten? Lur hauetan beraiek baino lehenagokoak
izaki, eduki behar al genuke beren zenbait ohitura
eta errituren gainean beto eskubiderik? Emakume-
arekiko zenbait jokaerekin zer? Eta euskara?

Askok beraiei eskatzen diegu integraziorako le-
hen pausoa. Beraiek sartu behar dute geure sukal-
dera, eta sutan dauden lapikoetako jana gustatzea
eskatzen diegu gainera. Gu, bertan ondo sustrai-
tuak eta bizi erosodunak, gehienetan miseriatik ihe-
si datozenei iniziatiba eskatzen. Gu, etxeko borroka
feministari mesfidati begiratzen diogunak, Tange-
rretik beherakoei matxista aho handiz deituz.

Ijitu euskaldun, musulman feminista eta abarren
Euskal Herria nahi badugu, gehiagotan jo behar ge-
nieke atea, beren lapikoetakoa probatu. Horrela soi-
lik lortuko dugu geurea ere beraiei gusta dakien.

Lapiko kontuak

Gorka Salaberria

KOMIKIA

Leticia Aristi Oria
Amateurra

Gure amonak, matrimonioaren merkatuan
sartu ahal izateko, sexualitatearen aurre-
an jarrera diskretua izatera behartuta zeu-
den. Abstinentzia sexuala praktikatzea
ezinbestekoa zen emakume «dezentea»
izan eta ezkondu ahal izateko. Gure amo-
nen arrakasta, etxetik elizara egindako
pauso kopuruaren arabera neurtzen zen.

Gaur, herriko festetan, «Askatasuna eta
berdintasuneruntz» errezatzen duen pan-
karta dago zintzilikatuta elizako portikoan.
Honen azpialdean, Picara Magazineko zu-
zendaria den June Fernandezek esango lu-
keen bezala, gurea bezalako herri (itxi) ba-
tean ere, ipurdi erdia erakusten duten gal-
tza motzak jantzita dabil neska gazte
koadrila bat, muturrak luzatu eta kanal-

txoa erakutsiz selfieak egiten dituzten bitar-
tean. 

Bikotekide aukera hobeak izateko, absti-
nentzia sexuala praktikatzetik, ia sexu espli-
zitua goraipatzera iritsi gara oso denbora la-
burrean. Eva Illouz-ek argi azaltzen duen be-
zala, XX. mende hasierako kapitalismoaren
garaipen nagusienetarikoa hauxe izan da:
maila ekonomiko eta sozial guztietan ema-
kume gorputz sexia, hau da, sexurako go-
goa pizten duen gorputza sortu eta zabal-
tzea.

Gaur, herriko festetan ez dago Buruhaun-
dia jantziko duen neskarik, ez eta sagardo
dastaketan sagardoa zerbitzatuko duenik
ere. Gaur herriko festetan, haurren zaintza-
rako boluntarioak behar direnean emaku-
meak aurkezten gara (gehiengo zabala) eta
haurren aurpegiak margotzen hasten gare-
nean, tximeleta goxo femeninoak eta Spi-
derman edo otso agresibo maskulinoen
adibideak jartzen dizkiegu begien aurrean,
«beraiek aukeratu dezaten».

Ez dugu ikusten? Ez dugu ikasten? Gure
haurrek dena ikusi eta ikasten dute. Eta oso
bizkor.

Nola aldatzen diren gauzak…
Denak berdintsu jarrai dezan

Eguraldia

Ostiralean
Eguraldi polita izango dugu, ten-
peraturak zertxobait irabaziko
dutenez balio goxoak izango ditu-
gu, altuenak 23-24º-tan kokatuz.
Zerua nahiko polita geratuko zai-
gu, goi hodeiren bat arratsalde
partean azalduz, baina eguzkiari
ez dio traba handirik egingo eta
eguraldi oso polita geratuko da.

Iker Ibarluzea
Eguraldi mutila

Larunbatean
Aldaketa bakarra arratsalde par-
tean ipar haizea sartuko zaigula
izango da. Oso giro polita izango
dugu, baina tenperaturak zertxo-
bait jaitsiko dira, 20-21º-tan ko-
katuz. Zerua goiz partean nahiko
urdina mantenduko da eta arra-
tsaldean ipar haizeak bultzatuta
itsasotik hodeiren batzuk sartu-
ko zaizkigu eta zerua estali egin-
go zaigu, hala ere, euritarako jo-
erarik ez da azalduko. 

Igandean
Alderantzizkoa izango dugu; goiz
partean zerua nahiko lainotuta
agertuko zaigu, lainoak eta os-

GAUR
Urriak 24, 
ostirala

Tolosa
Egunekoa eta gauekoa:
Olarreaga, M. 
Martin J. Iraola etorbidea, 10.
Telefonoa: 943 67 24 38.
Gauekoa:
Etxebeste, J.M.
Gernikako Arbolaren
Lorategiak, 3.
Telefonoa: 943 65 10 40.

Urriak 25, larunbata
Ibarra
Egunekoa eta gauekoa:
Lejeune Maset, L. 
Euskal Herria kalea, 46.
Telefonoa: 943 67 32 74.

Urriak 26, igandea
Ibarra
Egunekoa eta gauekoa:
Bengoetxea, E. 
Kale Nagusia, 7.
Telefonoa: 943 67 06 48.

Urriak 27, astelehena
Tolosa
Egunekoa eta gauekoa: 
Bronte, C. 
Korreo kalea, 20.
Telefonoa: 943 67 60 13.

Farmaziak

tarteak izango ditugu eta arratsal-
derako garbitzeko joera egingo du.
Haizea berriz ere ekialdeko ukitua-
rekin sartzen hasiko zaigu. Tenpe-
raturek larunbatean galdutakoa ira-
baziko dute igandean, 23-24º-tan
izango ditugu altuenak. 

Astelehenean 
Haizeak hego ukitua hartuko du.
Tenperatura altuenak 24-25º-tan
ikusiko ditugu. Zerua nahiko garbi
mantenduko zaigu orokorrean egun
guztian zehar. Goizean goi hodeiren
bat azaldu daiteke baina arratsal-
dean nahiko urdina agertuko da. Jo-
era lasai horrek gurean beste biz-
pahiru egunetan mantenduko da. 

Ostirala
24

Larunbata
25

Igandea
26

Astelehena
27

Iragarki laburrak

LAN BILA

Neska arduratsua pertsona 
heldua edota haurrak zaintzeko
eta etxeko lanak egiteko eskain-
tzen da. Deitu: 943 69 89 53 -
600 876 942

ZERBITZU ESKAINTZA

Informatika. Ordenagailuak kon-
pondu, zahar-berritu, sistema era-
gilea aldatu, birusak garbitu... egi-
ten ditut. Honelakorik nahi badu-
zu deitu 631 757 265 telefonora.

SALGAI

Txakur kaja: Kotxearen bolan 
jarrita erabiltzeko txakur kaja 
saltzen da. Berri-berria dago. I
nteresatuek deitu: 678 92 96 43.

Urriaren 26an, igandean, neguko ordutegian murgilduko
gara. Ordulariak ordubete atzeratu beharko ditugu larunba-
tetik iganderako gauean 03:00etan 02:00ak izango dira. 

09:00. Pasahitza magazina:
herritarrekin solasaldi politi-
koa, PP eta EAJ alderdietako
ordezkariekin, gerontologoa
eta artearen tartea, albisteak,
eguneko errezeta Jabi Ribero
Basque Culinary Center-eko
ikaslearen eskutik eta azoka-
ren txokoa. 11:40ean 
Lehiaketa (Deitu: 943 69 80
38/687 41 00 33). Aste hone-
tan Bi Bala taldearen diskoa
zozketatuko da. 
12:00- 12:30. Entzuteko 
jaioak musika saioa (kantua
eskatzeko 687 41 00 33).
12:30- 13:00.  Eutsi Goiari!
kirol saioa. 
16:00-18:00.  Zebrabidea
(Arrosa sareko irratien artean
egindako arratsaldeko 
magazina).

���������	
��

«Daukagun ezagutzatik abiatu eta
hazten joatea da erronka»

har, enplegua oso sakabanatua da-
goela, enpresa txikiz osatua dago
gure enpresa ehuna, eta oro har,
beraientzat zailagoa da enplegua
sortzen hasteko erabakiak hartzea,
baliabide gutxiago baitituzte, eta
konfiantza gehiago behar dute. Ho-
rretarako, konfiantza hori sortzen
hasteko lanean eta ekimen berriak
martxan jarriz dihardu Tolosaldea
Garatzen. Horren adibide, esatera-
ko, joan den hilean Lehiberri zentro-
an egindako Enplegunea, non 50
lanpostutik gora banatu ziren es-
kualdeko langabetuen artean. Izan
ere, aurrera egin beharra dago eta
zulotik ateratzeko tresnak eraiki.
Horren aldeko apustua egiten du
Tolosaldea Garatzenek, hau da,
daukagunetik, gurea den ezagutza-

tik abiatuz, proiektu berriak sustatu,
ditugun enpresa txiki horiek hazten
joan daitezen eta lehiakorrago
bihurtu. 

Nabarmendu ere, Tolosaldea Ga-
ratzenen helburua dela, aipatutako
langabetuak ahalik eta azkarren be-
rriro ere lan merkaturatzea, eta ho-
rretarako erraztasunak eskaintzea.
Helburu hori lortzeko bidean, hain-
bat zerbitzu ditu eskura garapen
agentziak: hala nola, formazioa,
orientazio zerbitzua, aholkularitza
eta lan eskaintzen kudeaketa. Na-
barmendu gainera, uneoro etorkizu-
nera begiratu behar dela, eta horre-
gatik, egun formazio berriak diseina-
tzen ari dela, enpresen beharretara
egokitzeko eta berauen lehiakorta-
suna hobetzen laguntzeko.

Tolosaldea
Garatzen

31

Enplegu Zerbitzua

Zaila da egun Tolosaldeak eta
oro har Euskal Herri osoak
bizi duen egoera. Duela egun

gutxi argitaratu dira iraileko eskual-
dekako langabezia datuak eta ho-
rien arabera, joan den hilean 3.295
langabetu zeuden eskualdean. Ho-
rrenbestez, joan den hilean
%14,5ekoa zen tasa, duela sei urte
baino %97 handiagoa. Beraz, ia bi-
koiztu egin da kopurua. Urte txarre-
nak 2009 eta 2012 izan ziren, or-
duan eman baitziren igoera kopuru
handienak. 2013an aldiz tasak
jaisten hasi ziren eta aurten, diru-
dienez egonkortzen ari da egoera.
Baina, datu hauek ez dira Tolosal-
dean bakarrik eman, Gipuzkoako
eskualde gehienetan baizik, izan
ere, probintzian batazbeste %80
igo da langabezia. 

Horregatik, egoera oraindik ere
zaila da eta faktore askok dute era-
gina enpleguaren suspertze ezan.
Horietako bat konfiantza da, etorki-
zunean izango denaren gaineko
konfiantza behar dute oro har en-
presek kontratazioak egiten haste-
ko. Hori dela eta, komunikabideek
nahiz inguruko datuek konfiantza
horri lagundu diezaiokete edo baita
okertu ere. Bestalde, aipatzekoa
da, Tolosaldean eta Gipuzkoan oro

